
Imaziɣen seg zik sɛan agemmay-nsen « tifinaɣ »,anda i sqedcen deg tallit taqburt, maca 

jlan-t dayen i yeǧǧan tutlayt n tmaziɣt ad teqqim d timawit armi d taggara n tasut tis 19 i 

yuɣalen ɣer ujerred d tira. Aya yewwi-d aṭas n leqdicat i yeǧǧan ad tennerni tutlayt-a, wa d- 

taɣ aẓar deg unnar n uselmed ama deg yiɣerbazen neɣ deg tesdawit,anda ugtent tezrawin ɣef 

tutlayt-a,maca ur cuddent ara ɣer wayen yerzan tasnalmudt n tira. Taneggarut-a tettafk azal i 

uselmed n tmussniwin xersum i tira .Ɣef waya i d-yenna HALTE J-F., : « Tasnalmudt n tira, d 

tuqrint n tiẓri-asnas, iswi-s agejdan d afers n yifukal ussnanen yesɛan tanmeẓla yettɛawanen 

deg ulmad »1. 

 

Iwakken ad yili usiweḍ n umeslay deg tutlayin merra yessefk ɣef unelmad ad tt-imeslay, 

ad tt-yefhem akken daɣen ad tt-yaru ad tt-iɣer. Ihi, ad naf inelmaden-a xersum wid n tmaziɣt 

ttmagaraden-d uguren deg tira-s, imi ilugan n tira n tutlayt-a ur rkiden ara. Ɣef waya nerra 

lwelha-nneɣ iwakken ad d-nessumer asentel-a : ʺTasleḍt n tuccḍiwin n yinelmaden 

isdawanen, master 1 tasnalmudt n tmaziɣtʺ, imi gar waguren i tettidir tmaziɣt ass-a d ugur n 

tira. 

 

Agnu 

 
Amahil-nneɣ d win yeqqnen ɣer taɣult n tesnalmudt n tutlayt n tmaziɣt, anda ara d- 

nessegzi ayɣer inelmaden n tutlayt-a ur ssinen ara ad arun. 

 

Asentel-a nefren-t-id gar yisental-nniḍen , acku tamsalt n tira d tin yesɛan azal d agejdan 

deg usnerni n tutlayt ,ɣef waya i qqaren : « Win yebɣan tamaziɣt, yaru-tt »,imi i uselmed n 

tmaziɣt twulem tira ara yeddun ilmend n yilugan iwatan i d-ssumren yimussnawen n tesnilest, 

s wudem-nniḍen mi ara nemmuqqel ad naf d tira akked timawit i iḥerzen tumast d yidles n 

ugdud, acku d nettat i d tudert n tutlayt. 

 

Ihi, agnu-nneɣ d wa :Ayɣer ur ssawḍen ara yinelmaden n tutlayt n tmaziɣt master1 

tasnalmudt ad issinen n tira-s ? 

 

 

 

*Cest une discipline théorique-pratique dont l’objectif essentiel est de produire des argumentations savantes, 

étayées et cohérentes susceptibles d’orienter efficacement les pratiques enseignantes » 
1 HALTE J-P., br-sɣr AMMOUDEN M., 2015, Cours et activités de didactique de l’écrit, la didactique 

de l’écrit : problématiques actuelles, Polycopie pédagogique, Université Mira A, Bejaia,asb.01. 

Turdiwin 

 
Tiririt ɣef usteqsi-a ibedd ɣef snat n turdiwin : 

 
1-Asusru yesɛa tazrirt ɣef wamek i ttarun. 

2-Lixsas n tɣuri ɣer yinelmaden. 

Asissen n umahil 

 
Leqdic-a, d win yebḍan ɣef sin n yixfawen igejdanen,ixef amezwaru d ixef n teẓri d 

tesnarrayt, wis sin d ixef n tesleḍt. 

 

Ixef n teẓri d tesnarrayt yebḍa ɣef kraḍ n yiḥricen. 

 
Amezwaru, yerza tira n tmaziɣt, anda ara d-nefk tibadutin « tira, afares s tira », syin akkin 

ɣef txutert n tɣuri deg usnerni n tezmert n tira,akken daɣen ara d-nemmeslay ɣef umezruy n 

tira n tmaziɣt d ufran n ugemmay alaṭini, ɣer taggara ad yili umeslay ɣef leqdicat i d-yellan 

fell-as. 

 

Ma yella deg uḥric wis sin, ad nessisen tuccḍa akk d wagul d lemgarda i yellan gar-asen. 

Syin akkin ad nwali tiwuriwin n tuccḍa d taggayin-is. 

 
Aḥric aneggaru, d win n tesnarrayt, ad d-nemmel timental n ufran n unnar d uswir anda ad 

d-negmer ammud, syin akkin ad nẓer tarrayin ara nessemres deg tesleḍt 

 

Syin akkin, ad t-id-yeḍfer yixef wis sin ,yerzan tasleḍt i yebḍan ɣef sin n yiḥricen, aḥric 

amezwaru ad neg tasleḍt i tfertin n yinelmaden anda ara d-nsukkes tuccḍiwin-nsen,ma d aḥric 

wis sin ad nesleḍ inefkan i d-newwi seg yidiwenniyen i nexdem d yiselmaden. 

 

Seld mi nekfa asissen n umahil ad nɛeddi srid ɣer yixef n teẓri d tesnarrayt. 



 

 

 

 

 

 

 

 

 

 

  

Ixef amezwaru : 

Tiẓri d tesnarrayt 

 

 



Ixef1 : Tiẓri d tesnarrayt                 Aḥric1 : Tira n tmaziɣt 

  

 
 

Tazwert 

Asentel n umahil-a d win yerzan «Tasleḍt n tuccḍiwin n tira ɣer yinelmaden»,anda i d-

yewwi fell-aɣ ad d-nemmeslay ɣef kra n tmiḍranin  iccuden ɣur-s am tira d tuccḍa. 

Ixef amezwaru d win yebḍan ɣef  kraḍ n yiḥricen: 

-Aḥric amezwaru: ad d-yawi ɣef tira d txutert n tɣuri deg usnerni n tezmert  n tira akked  

umezruy n tira n tmaziɣt d ufran n ugemmay alaṭini d leqdicat i d-yellan fell-as. 

-Aḥric wis sin :ad d-yili ɣef snat n tmiḍranin-a «tuccḍa d wagul» d twuri n tuccḍa deg 

ulmad , tin ɣur-s ad d-nemmeslay ɣef taggayin-is. 

-Aḥric wis kraḍ : ad d-yili ɣef tesnarrayt , ad d-nessegzi deg-s tifukas n ugmar n yinefkan 

ara nesleḍ deg yixef wis sin. 

 



 

 

 

 

Aḥric amezwaru : 

Tira n tmaziɣt 

Tazwert 

 
Deg uḥric-a amezwaru, ad d-nemmeslay ɣef tira n tmaziɣt, deg tazwara ad d-nesbadu kra 

n tmiḍranin( tira, afares s tira) acku d tid yesɛan assaɣ d usentel-nneɣ. Syin akkin, ad d-nemmeslay 

ɣef txutert n tɣuri deg usnerni n tzemmar n yinelmaden deg tira d umezruy n tira d wamek i d- 

yella ufran n ugemmay alaṭini. Daɣen ad d-nessisen leqdicat i d-yellan ɣef tira n tmaziɣt. 

1. Tibadutin 

1.1 Tabadut n tira 

 

S umata tira d asemres n yizamulen, d armud i d-yettilin deg ulmad amezwaru, yettili-d 

fessus ɣer yimeqqranen. Armud-a d inigi n usmekti n tigin. Tuccḍiwin n tira skanent-d amgired d 

umbiwel yerzan tigin-a. 

 
Ma nuɣal ɣer usegzawal Larousse ad d-naf tira : «d anagraw n yizamulen yes-s i nettaru 

izen imaw iwakken ad tt-neḥrez neɣ ad t-nsiweḍ»1 

 
Ad d-naf daɣen DUMONT D., yettwali tira :« Tira d tigawt i yselhawen tallunt akken ad 

d- tesnulfu yerna ad tesres ɣef kra n usalel talɣiwin ilan angal ,ur nelli d tizamulanin.Tuqqna n 

talɣiwin-a s yisekkilen, syin s wawalen d-yettaken tifyar neɣ yellan iman-nsen,d tin yettǧǧan 

imeɣri yessnen angal ad yegzu anamek n wayen yuran».2 

 

S wakka, nezmer ad d-nini tira d allal n teywalt gar yimdanen, yettili-d iwakken ad 

nseḥbiber ɣef tutlayt akken tebɣu tili. 

 
1.2 Tabadut n ufares s tira 

D tigawt anda anelmad ad d-yessileɣ, ad d-yessenfali tiktiwin-is d yiḥulfan-is d wayen iɣer 

yebɣa ad yaweḍ , iwakken ad ten-yessiweḍ i yimsefliden s teywalt.Taɣuri d tira ttmesḍfarent ta 

tettkemmil ta, yessefk ad ttwaslemdent deg yiwen n wakud. 

DUBOIS J.,yeqqar-d dakken :«Afares s tira d tigawt n fares,n usnulfui n tinawt s 

yilugan n tjerrumt n tutlayt-nni.»3 

Ihi, afares s tira d tagnit anda ad nẓer aswir n yinelmaden deg wayen yerzan amawal neɣ 

aswir n tirawalt. 

 

* « Système de signes graphiques servant à noter un message oral afin de pouvoir le conserver et /ou le transmettre ». 
1  [https://www.larousse.fr/dictionnaires/francais/%C3%A9criture/27743 (Page consultée le 24 avril 2019) [en ligne]. 

* «L’ecriture est le produit d’un geste qui gère l’espace pour créer et déposer sur un support des formes codifiées, 

non symboliques, dont l’agencement en lettres puis en mots constitutifs de phrases ou isolés permettra au lecteur qui 

connait le code de saisir le sens de l’écrit » 
2DUMONT D., 2006 , Le geste d’écriture-méthode d’apprentissage-cyclel-cycle2,Paris collection Hatier 

pédagogie,2eme édition, asb.56. 

*«l’action de produire, de créer un énoncé au moyen des règles de grammaire d’une langue.» 
3DUBOIS J., 1994, Dictionnaire de linguistique et des sciences du langage ,Paris, Larousse, Trésors du français, 

asb.381. 

http://www.larousse.fr/dictionnaires/francais/%C3%A9criture/27743
http://www.larousse.fr/dictionnaires/francais/%C3%A9criture/27743

2. Tixutert n tɣuri deg usnerni n tezmert n tira 

Seg yinadiyen i yellan, ad naf taɣuri d tira ta tesnal ɣer ta, taɣuri tettɛawan akken ad naf 

tiktiwin, ad snernin amawal, am wakken tira tettɛawan akken ad fehmen imahilen n yimeskar, 

akken daɣen i d-slalay lebɣi n tɣuri d wamek i yuddsen yiḍrisen. 

Ad naf CHARMEUXE.,yenna-d :« Taɣuri d tira mcuddent deg ulmad, simmal anelmad 

yettaru iḍrisen simmal yettissin dacu i d-yeqqar, dayen ara t-yeǧǧen ad yakez yerna ad yesseqdec 

tisuddas yemgaraden deg tira »1 

Ɣef waya, yella wassaɣ meqqren gar tɣuri d tira, annect-a yettbin-d deg ulmad amezwaru. 

Am wakken ur tezmir ad d-tili yiwet war ma nesseqdec tayeḍ:taɣuri war tira neɣ tira war taɣuri. 

Nezmer ad d-nini belli ifuras n tira d igmaḍ n yirmad akked tzemmar i nesselken deg 

tɣuri. Ihi, ulac tussna-tira war tussna-taɣuri 

 

 
.3.Amezruy n tira 

Ma nuɣal ɣer deffir ad naf akk tutlayin llant d timawiyin, imdanen ur ttarun ara , maca deg 

yiwet n tallit iwumi semman yimassanen « Tallit n yiqerra ubrinen». Tallit-a tettuneḥsab d tiẓri 

iɣer tessaweḍ tikli n usmedwen n tẓuri n umezruy. 

 

S unulfu n wayen iwumi nezmer ad nessiwel «Tira» tekcem talsa deg tallit tamaynut: 

amezruy. Bdan ttnulfun-d yinagrawan n tira, amedya : anagraw n tira n Yiferɛunen (tiraglift), wid 

n Cinwa, gar-asen, taggara, inagrawen i wimi qqaren tira tamunṭiqt i win iwumi nessawal 

agemmay n teɛrabt, agemmay n Yifniqen... 

 

Agemmay-a aneggaru, qqaren-d ddmen-t Yifniqen ɣef Yisumariyen (deg sin, d iɣerfan n 

usamer). D Ifniqen ay t-yessuzzren ɣef yiri n yilel agrakal, d nutni i asen-t-yessawḍen i Yigrigen. 

Igrigen daɣen s timad-nsen, fkan-t i Yilatinen. 

 

Agemmay-a, ihi, wa yettaǧǧa-t-id i wa, maca s kra n win iɣer ara yaweḍ, ad as-yernu kra, 

ad as-yekkes kra, armi yuɣal yemgarad aṭas uneggaru ɣef umezwaru: beddlent talɣiwin, rnant-d 

teɣra ( i d-snulfan Yigrigen asmi uɣen agemmay n Yifniqen, leqqmen-as-tent). 

 

* « lecture et écriture sont intiment liées dans l’apprentissage : plus l’enfant produit de textes, en situation effectives, 

plus il devient capable d’approfondir les significations de ce qu’il dit, notamment en découvrant l’importance de 

« non-dit »dans tout message produit et plus il peut repérer et s’approprier des stratégies diverses d’écriture » 
1CHARMEUX E.,1992, Apprendre à lire et écrire-2cycle pour commencer , SEDAP EDUCATION, asb.11. 

Llan yigemmayen-nniḍen, sin seg-sen n yiɣerfan n usamer: agemmay i sseqdacen Waɛraben i 

tira n taɛrabt akked ugemmay i sseqdacen Wudayen i tira n tmeslayt-nsen. 

 

Ad d-naf daɣen imaziɣen sɛan tira-nsen am nutni am wiyaḍ, ihi, ad d-nemmeslay ɣef 

umezruy-is. 

 

3.1Amezruy n tira n tmaziɣt 

 
Tutlayt n tmaziɣt am tutlayin-nniḍen tesɛa agemmay-is d tifinaɣ, d tin yellan d tasusamt, tesɛa 

23 n tergalin d yiwet kan n teɣri d sin izgen-iɣri. Tira-ya tella seg zik, seg umaris n punique akked 

yirumaniyen, tettwaseqdec kan sɣur yimuhaɣ ɣur-sen tira-a tesɛa tawuri tawrarant akked 

tazamulant, ad naf daɣen teqqim-d kan ɣef yiẓra d yiẓekwan, maca taggara-ya seqdacen-tt ɣef 

wayen iwumi neqqar «anazzal» . 

 

Dayen i yeǧǧan ad yili useqdec n ugemmay aɛrab akked ulaṭini, Deg tallit tamirant, s 

ugemmay-a aneggaru ay uran, ay ttarun medden timusniwin-nsen, afrayen-nsen, tirga-nsen, anagar 

deg tira s ugemmay alaṭini ay d-tella temhez ladɣa deg unekcum ɣer tesdawit akk ɣer yiɣerbazen. 

Ɣef ugemmay-a i d-tella tedmi d tegmi.Imezwura i yuran tamaziɣt, amek i tebɣu tili tantala, acku 

d “ ibujaden”, uɣen-d abrid n tira n tefransist, s kra n useggem sya ɣer da. Deg ubrid-a, iserdasen 

imnekcamen, ḍefren-ten-id yiselmaden iqbayliyen ( deg tazwara n lqern wis 20). Deg wayen uran 

yimrabḍen irumiyen, sqedcen tira tamsislant seg yiseggasen 1940 ar tazwara n yiseggasen 1970. 

Ma d tira tasnislant, d ismazaɣen isdawanen, i yecban André Basset, i tt-id-yesbedden s usebded n 

unagraw asnislan n tmaziɣt (1952). 

 

Armi d tazwara n yiseggasen 1990 i tebda tira i yefflen i tizi n tesnilest, tebda teggar-d tilufa n 

tesnalɣa akked tid n tegmuẓar. Deg unnar-a n tira, yewwi-d ad d-nebder asissen i iga Mouloud 

Mammeri, d Ramdane Achab akked wid i gan yimura n FDB. D timlilit tamezwarut, i d-yeḍran 

deg Inalco deg useggas n 1993, i yegren llsas i tira tumrist, d tin i nesseqdac tura deg tira. 

Ihi,taneggarut-a d tin i sqedcen medden, meẓẓi, meqqer, d tin i ttarun iḍrisen n tsekla, iɣmisen..., d 

tin i selmaden ass-a deg uɣerbaz, deg tesdawit...mačči anagar at tussna i tt-yesseqdacen.* 

 

Seld ameslay ɣef umezruy n tira n tmaziɣt, ad d-nesseḍfer awal ɣef ufran n ugemmay alaṭini. 

4. Afran n ugemmay alaṭini 

 
Imezwura i yuran tamaziɣt sqedcen asekkil alaṭini deg yimahilen ad d-nebder wid n 

Hannoteau(1867)1, Bensdira2, Boulifa3. 

 

Ɣas akken, yettuɣal-d uskasi ɣef temsalt n useqdec n tira deg tutlayt n tmaziɣt, ad tettwaru 

s usekkil alaṭini, asekkil aɛrab neɣ s usekkil n tfinaɣ. 

 

ɣef waya i d-yenna, CHAKER S., : « Sfahmeɣ-d yakan deg 30 n yiseggasen-a, tanezwit 

meqqren n tmaziɣt ilaq s usekkil alaṭini acku ugar n warraten ussnanen llan deg tira-a». 

 

-Mmugen aṭas n yimahilen iwakken ad temhaz tira-a. 

 
-Ugar n yifuras i yemmugen i ugdud( Tisɣunin n tmedyazin, ifuras n tsekla), ama deg 

tmazɣa ama deg l’Europe sqedcen agemmay-a4. 

 

Ad naf daɣen afaylu n FDB yesɛa azal meqqren deg useddukel n tira n Leqbayel s usekkil 

alaṭini, syin akkin daɣen llan-d leqdicat n Mammeri M., ticetlin n tdukliwin tidelsanin i yellan deg 

lɣerba neɣ deg Lezzayer. 

Ihi,mi ara nmuqqel ad naf akk ifuras i yettwazuzren llan-d s ugemmay alaṭini, am wakken i 

d-yenna CHAKER S.,:«Azuzer ameqqran n tmaziɣt yessefk ad iɛeddi s ugemmay alaṭini acku 

arraten ussnanen igejdanen llan-d s ugemmay-a»5. 

 

 

 

 

 
 

HANOTEAU A., 1867, Poésie Populaires de la kabylie du Jurjura, 
2BENSEDDIRA B.,1987,Cours de langue Kabyle:Grammaire et version,Alger,adolphe Jourdan,CCLVII 
3 BOULIFA A -S., 1913 ,Méthode de la langue kabyle cours de deuxiéme année : étude linguistique et 

sociolinguistique sur la Kabylie du Djurdjura (Glossaire), Alger, Adolphe Jourdan 

BOULIFA A -S., 1925, Le Djurdjura à travers l’histoire 
* « Pour ma part, je m’en suis expliqué depuis près trente ans : une diffusion large du berbère passe 

n nécessairement par la graphie latine, parce que : 

-l’essentiel de la documentation scientifique disponible est dans cette graphie ; 

-Un travail significatif d’aménagement de cette graphie a été mené durant tout le XXe siècle ; 

-L’essentiel de la production destinée au grand public (revues associatives, production littéraire), au Maghreb 

comme en Europe, utilise cet alphabet » 
4CHAKER S., 2012, La codification graphique du berbère : Etat des lieux et enjeux ; in actes aslugen n tira n 

tmaziɣt », HCA, Boumerdès 

* « une diffusion large de langue berbère passe nécessairement par la graphie latin par ce que l’essentiel de la 

documentation scientifique disponible l’est de cette graphie…. » 

CHAKER S., 2012, La normalisation de tamazight en Algérie : enjeux linguistique et symbolique , Timsal n 
tmaziɣt N°3, CNPLET, asb.1-15. 

5. Leqdicat i d-yellan ɣef tira n tmaziɣt 

Deg wayen yezrin newwi-d awal ɣef wamek i d-yella ufran n ugemmay alaṭini deg tutlayt n 

tmaziɣt, tura ad d-nemmeslay ɣef leqdicat d wamek i d-yella umhaz n yilugan n tira n tmaziɣt, 

acku aneggaru-a yesɛa assaɣ d usentel-nneɣ, imi ilugan-a ttuneḥsaben d tagnut anda ara tt- 

nesseqdec deg tira iwakken ad naru akken iwata war tuccḍiwin.S waka, tia n tmaziɣt tɛedda-d ɣef 

waṭas n waddaden, dayen i d-tt-yeǧǧan ad tt-nerni seg wuseggas ɣer wayeḍ, s yimahilen i d- 

yeffɣen, temhaz tira-a akken ad tt-ṭṭef amkan-is deg uselmed n tutlayt n tmaziɣt. 

5.1 Groupe d’étude berbére: initiation à l’écriture, 1989 

Ilul-d GEB deg useggas n 1973 deg tesdawit n Paris VIII, s lmendad n kra n yinelmaden. 

Seg tezrigin-is tella « la langue berbère-initiation à l’écriture » 

 
Adlis-a yettmeslay-d ɣef tira n tmaziɣt d ugemmay-is, anda llan 44 n yisekkilen, maɛna 

yella-d useqdec anagar n tẓa n yisekkilen ulac-iten deg ugemmay yellan tura. 

Aka am : 

 
- Gw anɣi : tugwdi 

- Gw azenzaɣ : agwem 

-Kw anɣi : akw 

- Kw azenzaɣ : akwer 

- Ṛ ufay : ṛuḥ 
 

- Ṣ ufay : ṣubb 
 

- T,ts : tayet 
 

- Z,dz : lezzayer 
 

- A,Ɛ : aâwed 
 

Deg-s llan sḍis n yilugan n tira n tmaziɣt. 
 

 Alugen amezwaru: yiwen n umesli nettru-t s yiwen n usekkil . 

Md: aɣrum, ulawen. Ur nettaru ara : aghroum, oulawen. 

 Alugen wis sin : “W” mi ara t-nernu i usekkil yettawi-d yid-s asusru d anɣi. 

Md : ibbweḍ, yukwer,. Ur nettaru ara : ibbeḍ, yuker 

 Alugen wis kraḍ : yemmeslay-d ɣef tuffayt, asekkil yesɛan aɛeqqa swadda-as qqaren-as, asekkil 

ufay. 

Md : aḍu,ṛwu, ṣubb. 
 

Mi ara yili « ɣ » d « q » ɣer yimesli ‹‹r›› yettuɣal uneggaru-a d ufay s waka ur ilaq ara ad as- 

nexdem aɛeqqa swadda . 

Md : aɣrum, aqrur, lɣwerba, iɣra. 
 

Maca llant kra n tegnatin ‹‹r›› yettili ɣer-s ‹‹ɣ››, ur as-d-yettawi ara tufayt. 

Md: aɣerda,aɣerbal,tiɣirdemt 

Alugen wiss ukuẓ: llan semmus n yisekkilen sɛan sin wazalen; b,d,g,k,t 
 

Azal amezwaru; ad yili d azenzaɣ: 
 

Md: abrid, adrar, akal 
 

Azal wiss sin; ad yili d aggaɣ: 
 

Md:bib,argaz,amendil 
 

Akken azalen-a ttilin-d ɣer yisekkilen am: gw,kw 

Azenzaɣ:agwlim, akewbal. 

Aggaɣ:tugwdi, irkel 

Alugen wis semmus: tussda deg kra n yimesla tettawi-d amgired deg unamek. 

Md: izi izzi,neɣ nneɣ, sew ssew. 

Alugen wis sḍis: asekkil ‹‹ e ›› yezmer ad ibeddel adeg deg yiwen n wawal 

Md: amger imegren. 

Asekkil ‹‹ e ››, ur telli ara d tiɣri, tettuseqdac kan d allal i usishel n tɣuri. Akken ur nezmir ara ad 

t-naf deg teggara n wawal. 

Sumata d wi d ilugen yellan deg udlis-a, maca llant-d kra n tsuraf nerra tamawt ɣer-sent, llan kra 

n yiferdisen n tutlayt ur llin ara deg tira, mi ara ttarun, ulac: 

 Tizdit: anagar deg kra n wawalen. 

Md:tasa-w, tasa-k, tasa-m, tasa-s. 

Aya yella-d akken ur ttarun ara talɣa ɣezzifen. 

Md: tasa inu, tasa inek, tasa inem, tasa ines. 

Akken daɣen i tella deg talɣa n wurmir akka am: 

Md: Ad-d tezzi, ad- d kkren 
 

Ma nuɣal ɣer yimedyaten-a ad naf tizdit tettwaru deg wadeg-niḍen ideg ur ilaq ad tili. 
 

Md 1: Yessefk ad tili: ad d-tezzi mačči ad-d tezzi 
 

Md 2 : Ad- d kkren mačči ad d-kkren. 
 

 Ttarun awalen akken i ten-id-neṭqen 

Md 1: Tabburt mačči tawwurt. 

Md 2: yebbid mačči yewwi-d. 

Md 3 : ibbweḍ mačči yewweḍ. 

 

5.2 Mammeri.M, tajerrumt n tmaziɣt (tantala taqbaylit), 1990 

Deg useggas 1990,yella-d yiwen udlis i yettwarun sɣur MAMMERI M.,deg-s ad d-naf i d- 

isummer kra yilugan i tutlayt n tmaziɣt anda: 

-Llan 44 n yimesla, isekkilen merra d wid n tlatinit, ala yiwen: ‹‹ ɣ ››. 

 
-Yiwen imesli yiwen usekkil 

 
-Taneqqiṭ ddaw usekkil tesskan-d tufayt slid : Ḥ 

 
-Akafu nnig usekkil; č, ǧ, neɣ ticcwt ddaw, t,z, sskanen tizgennaggaɣin. 

 
-Mi ara teɣli teɣri zdat n tayeḍ ttarranticcert deg umkan-is: w’ara yeswen (= wi ara yeswen). 

 
-Imesli ussid neɣ aɣezfan ttarunt s sin yisekkilen ( izzi = ibren, izi = abeɛɛuc). 

 
-Ɣer tama n ‹‹ ɣ ›› d ‹‹ q ›› imesli yettili d ufay, maca ur as nernu arataneqqiṭ ddaw-as ( 

irɣa,irqem) 

Ad naf daɣen yebder- d ilugan n temsislit. 

 
 Alugen amezwaru : aggaɣ =azenzaɣ. Deg teqbaylit gar waggaɣ d uzenzaɣ yella wemgired deg 

lmenṭeq, ulac-it deg unamek. 

 Alugen wis sin: tegzel n teɣri. Azenzaɣ dayen wezzilen mi ara yeɣzif yettuɣal: 

 
D aggaɣ: g-gg:imger imegger, ḍ–ṭṭ:ireḍel ireṭṭel ɣ - qq: irɣa ireqq 

 
D azgennaggaɣ: s – tt :ifsi ifetti, c – čč : ikcem ikeččem. z – zz igzem igezzem 

 Alugen wis kraḍ: ilem: llan kraḍ n teɣra deg tmaziɣt:a,i,u. 

 
Ma d tiɣri tilemt ur tettunehsab ara d tiɣri deg tjerrumt, telha kan i usishel n lmenṭeq, mi ara 

mlilent snat n tergalin ta tama n ta ; degmi as-qqaren tiɣri n yilem,akken daɣen i tettbeddil adeg. 

izmer zemren 
 

 Alugen wis ukuẓ: tamsertit: llan yimesla mi ara mlilen ttbeddilen lmenṭeq, ttuɣalen d yiwen n 

imesli ussid . 

D+T=tt : ad taliḍ attaliḍ , ḍ+t=ṭṭ : tessneḍ-ten tessneṭṭen , d+n=nn :ad nawi annawi. 

 
5.3 Leqdic n Achab R, tira n tmaziɣt(taqbaylit),1990 

 
Deg udlis-a yella-d wawal ɣef ugemmay d yilugan n tira n tmaziɣt d ugemmay-is. 

 
Agemmay n tmaziɣt llan deg-s 48 n yisekkilen, tadra-nsen d alaṭini, ala sin: yella usekkil ‹‹ɣ›› d 

usekkil ‹‹ɛ›› i yesɛan lasel-nsen d agrigi, yesɛa sḍis n yilugan n tira s umata: 

 Alugen amezwaru: yiwen n yimesli yettabaɛ-it-id yiwen n usekkil. 

Md : igawawen , bḍan 

 Alugen wis sin: yerza imesli yessden. 

Tabburt , axxam 

 Alugen wis kraḍ: yerza tufayt, anda yerra tamawt i kra n yimesla ttilin-d deg ususru d ufayen maca 

deg tira xaṭi. 

Md: ‹‹l›› llufan, ‹‹c» uccay. 

 
Imesla-a nettaru-ten akken llan deg ugemmay maca deg lmenṭeq seknen-d tufayt. 

 
 Alugen wis ukuẓ: yemmeslay-d ɣef ṣa n yisekkilen i yettaɣen sin wudmawen : b, d, gw, g, k, kw , 

t zemren ad ilin d aggaɣen d izenzaɣen. 

 Alugen wis semmus : imesla anɣiyen ttilin-d s yisekkilen-a: bw, gw, kw, ɣw, qw, xw. 

 
Md 1:Gw agwad 

 
Md 2: Kw akwer 

 
Md3:Ɣw alɣwem 

 
Md4:Qw aqwrab 

 Alugen wis sḍis : Tiɣra, agemmay-a yesɛa kraḍ n teɣra : a, i, u. 

 
Ma yella d ilem «e» ur yettuneḥsab ara d tiɣri, nessawal-as tiɣri tilemt, d anemgal n teɣra-nniḍen d 

tiɣra tiččuranin(a,i,u),nesseqdac-it akken ad ifsus i tɣuri akken daɣen i nessemres “e” deg udem 

wis sin deg wanaḍ mi ara yili n tergalt neɣ snat n tergalin 

Md 1:krznt kerzent md2: eg, err, eks, els 

 

 
 

5.4 Ilugan i d-yeffɣen deg Inalco1
 

Aselmed n tmaziɣt deg INALCO, yella-d deg useggas n 1993 sɣur semmus n yiselmaden 

(Edmand Destaing, Basset, Galand, Leguil akked Chaker Salem ). 

Deg wussan 24-25 yulyu 1996 akked 5-9 Tuber1998, tella-d temlilit n INALCO ɣef tira n tmaziɣt, 

kkin deg temliliyin-a aṭas n yimussnawen n tmaziɣt i d-yusan si Merruk, Lezzayerr, d wid yellan 

deg Fransa akk deg Lalman. 

Deg temlilit-a, bɣan ad ssiwḍen ɣer yiwen n ugemmay n tmaziɣt ara sseqedcen medden 

akk iwakken ad fakken iɣeblan. 

Seg temliliyin-a i d-ffɣen d amedya, ilugan n tira n temsertit, n tezdit n tira n yimesla i 

werdanen s yisekkilen s wayes i ten-ttarun deg tutlayin seg d-kkan am : [p] d [v] maca llan kra 

waguren gglen am tufayt, tussda. 

Syin akkin, tella-d temlilit n Barcelone deg useggas n 2007 d akemmel i yimahilen n INALCO. 

 
Tura, ad nɛeddi ad d-nwali amek i mhazen yilugan n tira n tmaziɣt , s tufɣa n udlis- 

nniḍen deg Bgayet. 

5.5 Ilugan n tira 2005-2009 

Ilugan n tira n tmaziɣt d wid yemhazen imi llan-d waṭas n leqdicat fell-as xersum adlis 

aneggaru i d-yeffɣen deg useggas 2005 deg tesdawit n Bgayet, adlis-a gar yidlisen n ulmad d 

uselmed n tira n tmaziɣt, iswi-s d asdukkel n yilugan yerzan tira n tmaziɣt imi tira d tin 

yettemhazen akk yettẓaẓen ɣer sdat. 

Deg useggas 2009, yella-d usezreg i tikelt tis snat i udlis i d-yeffɣen deg 2005, acku 

ulac-it deg ssuq iwakken ad t-id-aɣen wid i t-yesrin. 

 

1 Institut National desLangues et Civilisation Orientales 

Tasenfelt n yilugan n 2005 ur temgarad ara d tin n 2009, ulac i izaden, ulac i neqsen gar snat n 

tsenfal-a. 

5.6 Timlilit n Bumerdas 2010 

Timlilit-a, tewwi-d tifrat i waṭas n wuguren i yeqqimen war tifrat imi llan wiyaḍ 

snulfayen-d ( llan wid i d-yettarun idlisen n uɣlif n usegmi ) yessudes-d usqamu unnig n timuzɣa 

timlilit n Bumerdas. 

Timlilit-a, i d-yeḍran seg 20 ar 23 Ctember 2010, kkin deg-s yiselmaden n tesdawit n Bgayet, Tizi 

uzzu, Tubirt, am wakken i kkin deg-s yiselmaden n tmaziɣt deg yal tamnaḍt d yimeskaren n 

yidlisen i yuran s tmaziɣt ,yekki deg-s daɣen “ Mohamed Tilmatine” seg tesdawit Cadix (Spanya) 

am wakken llan wid i d-uznen isumar-nsen “ Salem Chaker” akked “ Kamel Nait Zerrad”. 

Gar wuguren iɣef id-yella wawal deg temlilit n Bumerdas, ur ten-frint temliliyin i tt- 

yezwaren, nezmer ad d-nebder wid yerzan: 

 Tussda. 

 Addad amaruz. 

 Iferdisen n tjerrumt. 

 Tizdit. 

 Timlilit n teɣra ( tanẓa). 

 
Taggara leqdic-a, ad yaf yimeɣri umuɣ n yiferdisen n tjerrumt (s tira-nsen tumrist) akked 

yiḍrisen usnanen. Adlis-a n tira tumrist, d agmuḍ iɣer ssawḍen wussisen n yimura akked 

yinagmayen. 

Da, iswan n tira tumrist iɣer tessaweḍ temlilit-a, i tleqqem ɣef yilugan n tira n tmaziɣt, i d-yeffɣen 

deg useggas 2005 akked useggas 2009 d wi : 

-Asefrek n tutlayt acku tira d allal n useḥbiber akked usmedyet, akken ur tnegger ara. 

 
-Asdukkel gar tantaliwin n tmaziɣt neɣ gar tmeslayin n yal tantala: tira s yilugan d allal iɣef ibedd 

ulmad d uselmad akken tutlayt ur tettɣimi d tiẓgi. 

Tasemlilt 

Ilmend leqdicat i d-yellan ɣef tira n tmaziɣt deg yiseggasen yemgaraden ,yal yiwen deg- 

sen yewwi-d amaynut ɣef wayeḍ dayen i tt-yeǧǧan ad temhaz. 

Deg udlis amezwaru i d-nessasen «GEB» anda i d-sbedden sḍis n yilugan n tira, llan kra n 

tsuraf anda ttarun tizdit deg talɣa tawezlant, akken daɣen ttarun awalen akken i ten-ttsusrun, ma 

nuɣal ɣer leqdic wis sin n MAMERI.M,yella-d umaynut ɣef udlis amezwaru , da semgiriden gar 

yisekkilen aggaɣen akked izgenaggaɣen s tmernit n ukafu neɣ n ticcewt,akken daɣen i semrasen 

tizdit.Deg udlis n ACHAB.R, ad d-naf yewwi-d asekkil d amaynut seg tegrigit«ɛ»rnu ɣef waya 

yerra tamawt i kra n yimesla ttilin deg ususru d ufayen. 

Ma nuɣal ɣer leqdic i d-yeffɣen seg Inalco,bɣan ad sufɣen yiwen ugemmay anda imaziɣen 

akken ma llan ad semrasen. 

Adlis i d-yeffɣen 2005/2009, nezmer ad d-nini d tasɣunt acku d win i nesseqdac tura,anda 

i d-messlayen ɣef yilugan i d-yewwi ad neḍfer deg tira tumrist n tmaziɣt, maca llan kra wuguren 

mazal ur frin ara , dayen i d-wwi temlilit n 2010. 

Taggrayt 

Newweḍ-d ɣer taggara n uḥric-a, i d-nemmeslay ɣef tira d umezruy-is,d txutert n tɣuri 

d tira deg usnerni n tzemmar n tira d yimahilen i d-yellan ɣef tira. 

Syin akkin, ad nekcem deg uḥric wis sin anda ara ad nawi awal ɣef tuccḍiwin n tira 

akked wamek i nezmer ad tt-nebḍu d taggayin. 



 

 

 

Aḥric wis sin : Tuccḍa 

deg ulmad 

Tazwert  

Deg uḥric-a wis sin ad yezzi wawal ɣef tuccḍa d twuriwin-is deg ulmad, Syin akkin ad 

d-nessisen taggayin n tuccḍa. 

1. Tibadutin 

1.1. Tuccḍa 

 Deg tesnalmudt n tutlayin, tamiḍrant n ʺ tuccḍaʺ, tuɛer iwakken ad tt-id-nesbadu. Kra 

n yimussnawen n tesnalmudt am REMY P., d ULI F., ttwalin d awezɣi akken ad fken tabadut, 

ɣef waya qqaren-d tuccḍa nezmer ad tt-id-nesbadu s wassaɣ ɣer tutlayt-nni yakan  neɣ ɣer 

unagraw n unelmad-nni.ɣef waya ur nezmir ara d-nemmeslay ɣef tuccḍa. 

Nezmer ad d-nin tuccḍa ur tettuneḥsab ara d amatar n ubrir, maca d amatar n uɛeddi 

ɣer uswir-nniḍen deg ubrid n ulmad. Ihi ilaq ad nesseqsay ɣef wayen i neḥseb d tuccḍa deg 

tama-nniḍen ɣef unamek n yilugan deg tesnalmudt n tutlayin. 

Ad naf ASTOLFI J-P., yettwali :"tuccḍa d amatar n ulmad, am wakken yettuneḥsab d 

amrir n urmud n uxemmem, tuccḍa d amatar, akken daɣen i d-yeskanay dakken anelmad 

ilemmed akken iwata"1 

Ihi nezmer ad d-nini, tuccḍa d allal anda anelmad ilemmed akken iwata. 

1.2. Agul 

Agul ɣur DEBYSER., d Wiyaḍ ttwalint :"Agul d awexxer ɣef ulugen deg kra n usatal 

yettunefken »2 

Ma GALISSON., d wḍ : « Agul yemmal-d aṭas n taggayin n tuccḍa neɣ n tufɣa ɣer 

yilugan. Asemgired gar wayen yellan d agul d wayen yeɣtin yettili ilmend n tegnut i neḍfer. »1 

                                                             
*"l’erreur est vue comme signe d’un apprentissage qui en train d’avoir lieu, elle est considérée comme la trace 

d’une activité intellectuelle authentique évitant reproduction stéréotype et guidage étroit. Elle est le signe, en 

même temps que la preuve, que se joue chez l’élève un apprentissage digne de ce nom."                                                                          
1ASTOLFI J-P., L’erreur, un outil pour enseigner, ESF éditeur, Paris 

* « La faute est un écart par rapport à la réalisation attendue de la norme dans un contexte donné. »                                                           
2Debyser., d wḍ,bdr-sɣ LARRUY M-M.,2008, L’interprétation de l’erreur,France,Christine Grall. 

Ilmend n tbadutin i d-fkan yimussnawen, ad naf agul yettili-d, acku ur neḍfir ara 

ilugan i nesɛa akken ad naru ilmend n tegnut i ɣ-yettunefkan 

1.3Tagnut 

D ilugan aɣ-d-yeskanayen amek ara d-naru tutlayt : tutlayin akk yettwarun deg umaḍal 

sɛant tagnut iɣef bnant. Tutlayt, ur nezmir ara d-neffeɣ i yilugan iɣef tebna. 

2. Amgired gar tuccḍa d wagul 

Deg tmeslayt n yal ass, tuccḍa d wagul ttuneḥsaben d imegdawalen, maca agul ila 

assaɣ d tesreḍt anda( Ḥewwa teẓra ur ilaq ara ad tečč tatfaḥt , maca tɛerḍit), tuccḍa d 

tarewsant,  imussnawen n tsensegmit fkan-as azal , anda bɣan ad ẓren tawuri d uẓayar-ines 

deg ulmad. 

Deg taɣult n tesnalmudt n tutlayin yella umgired gar tuccḍa akk d wagul. Agul yettili 

ilmend n ustehzi neɣ tettin, da anelmad yessen alugen ad yeḍfer, maca ilmend n kra n 

yimeskar :tugdi,taflet…Agulen-a yezmer unelmad ad n-yesseɣti ma yella deg tegnit yelhan. 

Akken i d-yenna BESSE H., d PORQUIER R.,: « Tuccda teskanay-d lixsas n tmussni 

n tutlayt, simal yettemhaz isnernay timussniwin-is,ur yettales ara i tuccdiwin-nni, maca agul 

nezmer ad nzer tuccḍiwin-a usant-d deg tutlayt tayemmat neɣ taberranit"2 

Deg tama-nniḍen, tuccḍa tettili-d acku anelmad ur yessin ara alugen ara yesseqdec, da 

ur yezmir ara d-yesseɣti tuccḍiwin-is s yiman-is. 

                                                                                                                                                                                              
       * « la faute désigne divers types d’erreurs ou d’écart par rapport à des normes elles meme diverses.La 

distinction entre ce qui est fautif et ce qui est correct dépend la norme choisie. »                                                               

1 GALISSON R., d COSTE D., 1976, Dictionnaire didactique des langues,Paris, Hachette. 

* "l’erreur dévoile la connaissance imparfaite de la langue. Néanmoins lorsqu’il progresse, il se perfectionne et 

acquiert plus d’expérience : il ne fera plus ou peu de telles erreurs. Contrairement à la faute, il est possible de 

prévoir les erreurs des apprenants si ces erreurs sont systématiquement et lorsqu’elles proviennent de la langue 

source ou d’une langue étrangère"                                                                                                                                          

2 BESSE H., d PORQUIER R., 1991, Grammaire et didactique des langues, Paris, CREDIF DIDIER. 

Da, nezmer ad d- nini agul yettwassen sɣur unelmad maca yezmer yettu alugen, maca 

deg tuccḍa ur yesɛa ara alugen ad yeḍfer. 

3. Tiwuriwin n tuccḍa deg ulmad 

3.1. Tawuri timxessit n tuccḍa 

Ɣas akken tuccḍa tettaǧǧa anelmad ad yesnarnay deg tzemmar-is d tmussniwin-is, 

maca tezmer tuccḍa ad tili d tin yettɛeggilen anelmad deg ulmad-is, Annect-a yesbanay-it-id 

unadi ussnan deg ulmad n yinelmaden.Deg tmudemt n usiweḍ tettuneḥsab tuccḍa am wagul 

acku anelmad ur iseqdac ara akk tizemmar-is. Deg usatal-a ilaq ad nebder tuccḍa anda i d-

yewwi ad yettwaḥaseb fell-as, aselmad ad yesken anda i tella tuccḍa ɣef tefret-is (ad yegg 

azerrig ddaw n tuccḍa-nni s uzeggaɣ ), ɣas akken aselmad iẓra inelmaden ur ttaken ara azal i 

tamiwin i d-yefka. Am wakken deg tikliẓrit, aselmed ilaq ad yili s ulmad n war tuccḍiwin, 

annect-a  yettili-d s yiluɣma d uɛiwed akk d usalel n tririyin yelhan. Kra n yirmad snekwayen-

d tira yeccḍen gar tira iseḥḥan i semrasen yiselmaden iwakken ad ktazlen tiḥerci neɣ twala n 

yinelmaden-nsen,yettaǧǧa-ten ad ccḍen. Ɣef waya, CHARMEUX E.,yeskanay-d amek i 

ittecceḍ unelmad s tira-a ni d-yenna :"tira yeccḍen d ugur deg ulmad (tuddma n tira 

yettwasemrasen iseḥḥan d ugur meqqren wama tira yeccḍen yettwasxedmen, acku tgellu-d 

kan s wayen yeẓra d wayen yessemres unelmad" 

Aṭas n yinadiyen seknen-d tuccḍa n tira deg ulmad,anida anelmad ad yelmed tira deg 

ulmad, anda anelmad ad yelmed tira n wawal, d wuguren i d-yettmagar unelmad akken ad ten-

yefru. 

Seg teẓri-a,amyager d tuccḍa d akud igerrzen i usnerni n tmussniwin, tuccḍa 

tesnernay, tessemhaz timissniw 

3.2. Tawuri tufrarant n tuccḍa 

Deg uswir asensegmi, ɣas akken tuccḍa teskan-d uguren n yinelmaden deg ulmad n 

tira. Di tuget teskanay-d aswir asensegmi n unelmad, yes-s i nteg askazal iwatan i tzemmar-is 

n tira (ayen yesɛa d wayen ara yesnerni). 

Ad naf deg tiẓri n usali,almad d akala s tmussniwin tiqdimin i nezmer ad nebnu 

timussniwin timaynutin. Tuccḍa teskanay-d uguren anda ilaq ad nesseɣti, akken anelmad ad 

ifares timussiniwin timaynutin 

Ɣef waya, anelmad ilaq ad yaf tifrat i wuguren i d-yettemlil anda ilaq ad nesseɣti, 

annect-a yeskanay-d belli yezmer ad yessileɣ timussniwin timaynutin. 

Tuccḍa tettban-d am wakken d aferdis n usnerni n tzemmar d tmussniwin. 

Anelmad mi ara yecceḍ yesnarnay deg tzemmar-is s usenqed , annect-a iɣef yebna wannar 

asensegi n uguren n tuccḍiwin yettaǧǧa  anelmad ad yezger aswir ideg yella s tifratin 

timaynutin. 

Tuccḍa, tesnarnay deg uswir n ulmad d uxemmem n yinelmaden acku d tifrat i wuguren id-

yemlal unelmad deg ulmad, d aferdis n ulmad. 

Deg waya, amyager d tuccḍa (uguren d tuccḍiwin) deg ulmad , deg wakud ɣer wayeḍ 

yesnarnay timussniwin d tzemmar n inelmaden, s tuccḍiwin ara ilemmed. 

4. Taggayin n tuccḍa 

Tuccḍiwin d tid yebḍan n taggayin, da ad d-nessisen taggayin n tuccḍa ilmend n 

ASTOLFI J –P.,1 : 

4.1Tuccḍa i d-yekkan deg war tegzi n tmelmadt 

Taggayt-a tamezwarut n tuccḍiwin , tesɛa assaɣ deg war tegzi n tmelmadt sɣur 

yinelmaden , mi ara d-sen-yunefk ulaɣmu s timawit neɣ s tira sebba tekka-d sɣur uselmad 

anda isteqsiyen i d-yefka ur twafhamen ara, rnu ɣer waya tigzi n umawal n yal tanga dayen 

yuɛren ɣef yinelmaden . 

S umata iseqsayen anda i d-yewwi ad nefk tiririt ur sɛant ara uɛeqqa n useqsi. 

Ɣef waya ZAKHARTCHOUK JM., isumer-d tagruma n yiluɣma, akken ad yizmirunelmad ad        

yefhem : 

                                                             
1 ASTOLFI J-P ., 1997, L’erreur est un outil pour enseigner, Paris, ESF, asb .60. 

-Tasleḍt n kra n tcerket , akken ad yissin amek ad sqedcen 

-ad iwali assaɣ gar yiluɣma d temsirinyezrin 

-Afran n iseqsiyenyelhan neɣ tira n tmelmadt ilmend n tririt yettunefkan 

-Tasleḍt, azɣanaɛiwed  

4.2Tuccḍiwin i d-yettilin deg tirmad tiɣurbizin 

Anelmad yettxemmim ddaw n tnezirt, s useqdec n tfada tasnalmudant.Anelmad yeẓra 

dacu i nettraju deg-s akken iwata.Da yeẓra anda yettedu ad yawweḍ.. 

-Ihi, deg tririt n unelmad, ad tili tririt ɣef useqsi i d-ttunefken sɣur uselmad 

-Ugar n tuccḍiwin i teggen yinelmaden tekkent-d seg war usefru n yilugan ur yettwafhamen 

ara 

4.3. Tuccḍiwin n tmiḍranin n yinelmaden 

Ad naf da, anelmad yesɛa timussniwin yakan deg wallaɣ-is ,macad tid yuɛren mliḥ ɣef 

uselmad iwakken ad tent-ibeddel. 

 4.4. Tuccḍiwin i yeccuden ɣer tenhalin tallaɣanin 

Da, anelmad yeshel fell-as ad yeḍfer tarrayt i yeshlen maca nezmer ad d-naf inelmaden 

yuɛer-asen lḥal acku ur d-as-ttwulem ara tarrayt-a.Ɣef waya yenna-d ASTOLFI J-P., 

« Tuccḍiwin cuddent srid tmanawt n temhalin tallaɣanin iwakken ad tt-wafrun wuguren »1 

Ihi, nezmer ad d-nini yal anelmad amek i yefru uguren-is acku annect-ayeccud ɣer 

umgired n tezmer ttallaɣant n yal yiwen seg-sen 

                                                             
*   « D’autre erreurs sont plus directement liées à la diversité des opérations intellectuelles pour résoudre des 

problèmes en apparence proches »                

  1 ASTOLFI J-P., kif aɣ, asb.77. 

* «  Certaines productions d’élève sont peut-être trop rapidement étiquetées comme des erreurs, alors qu’elles 

manifestent seulement la diversité des procédures possibles pour résoudre une question posée » 
2 ASTOLFI J-P., kif aɣ, asb.81. 

* « En situation de surcharge cognitive, les élèves oublient certaines éléments du problème, ils perdent le sens 

de problème »  

 3ASTOLFI J-P., kif-aɣ, asb.85. 

4.5. Tuccḍiwin i d-yekkan seg yiberdan i ḍefren 

Da, mi ara isenfaliyen n yinelmaden ttuneḥsaben tuccḍiwin imi inelmaden deg tneɣrit 

semrasen aṭas n tarrayin iwakken ad frun uguren i d-ttmagaren anda aselmad yettraǧu seg 

tririt iwatan, ɣef waya ASTOLFI J-P., yenna-d : « Kra n yisenfaliyen n yinelmaden 

ttuneḥsaben mliḥ am tuccḍiwin, acu kan ttbinent-d tneggura-a d amgired n tifrat n wugur n 

usastan i d-yettunefkan »2 

Ihi, inelmaden teccḍen, maca ilaq ad asen-yettunefk wazal i wassaɣen i yellan gar 

yinelmaden iwakken ad yili umhaz n uswir allaɣan iwakken ad d-afen tifrat i wugur i d-

yettunefken. 

4.6. Tuccḍiwin i d-yekkan seg uneffel n tmussniwin 

Da yerza mi ara yili wallaɣ n unelmad yeččur d tiktiwin, ur yettlaḥaq ara adyecfu ɣef 

yal aferdis, ad as-xelḍent akk temsal.ASTOLFI J-P.,yenna-d : « Deg tegnit n ulebben 

awessum, inelmaden tettun kra n yifedisen n wuguren »3 

S wakka, nezmer ad d-nini tazmert tawesunt n unelmad ur tezmir ara i waṭas n 

tektiwin, ɣef waya yezmer ad yettu aṭas n yiferdisen i yeqqnen ɣer wayen yelmed imi allaɣ-is 

yeččur d tiktiwin ur yezmmir ad yefrez gar-asent.  

4.7. Tuccḍiwin i d-yekkan seg tanga-nniḍen 

Anelmad da yettaf uguren, anda allaɣ-is yettučur tiktiwin ur yettqaḍaɛ ara, ɣef waya 

ilaq aselmad ad yessifsus tilufa ɣef unelmad. 

4.8. Tucciḍiwin d-yekkan seg taččart n ugbur 

Annect-a,yettek-d mi ara yilin-tt temsirin ugtent ɣef unelmad, aneggaru-a ur yezmir ad 

tent-yegzu amek i llant imi agbur n temsirin uɛrent fell-as acku ta temcubak ɣer ta. Ihi yessefk 

ɣef unelmad ad asen-d-yefk i yinelmaden-is agbur n temsirin ara ɣren deg tazwara n ulmad, 

iwakken ad sɛun tikti fell-as, ad tfehmen .Ɣef waya ad d-naf ASTOLFI J-P., yenna-d: « Tadra 

n tuccḍiwin zemrent ad d-kkent seg umcubak n ugbur n uselmad »² 

Ihi, nezmer ad d-nini amek i d-ttekkent tuccḍiwin seg yinelmaden akken izemrent ad 

kkent ula seg yiselmaden. 

Taggrayt 

Deg uḥric-a wis sin, nessaweḍ ad nefk tibadutin i kra n tmiḍranin am tuccḍa d wagul, 

anda i nessemgared gar-asent, akken daɣen i d-yella ussisen n taggayin n tuccḍiwin. 

Mi nekfa deg wayen yerzan tiẓri ad nɛeddi ɣer uḥric-nniasnarrayt, anda ad d-

nemmeslay ɣef tarrayin i neḍfer deg ugmar n wammud d wamek ara as-negg tasleḍt. 



 

         Aḥric wis kraḍ : 

            Tasnarrayt 

Tazwert

Tasnarrayt, d tin yesɛan tixutert meqqren deg leqdic ussnan, xersum deg tezrawin, 

acku ur tezmir ara ad tili tezrawt war ma nseqdec-itt, imi yal leqdic yebna fell-as d nettat i d

allal s wacu i nezmer ad d-nawi inefkan ilaqen.

Deg leqdic-a, ad d-nessisen tarrayin akked tfukas i nseqdec iwakken ad d-negmer

ammud nyinefkan.

S waya i nezmer ad d-nerr ɣef usteqsi agejdan, rnu ad d-nessidet turdiwin i d-nefka 

deg ugnu seld tasleḍt n yinefkan. 

1. Inefkan n unnar

Iwakken ad nawweḍ ɣer yiswi n tezrawt-a yewwi-d fell-nneɣ ad neffeɣ ɣer unnar, 

anda i nseqdec snat n tarrayin : tamezwarut d agmar n tfertin n yinelmaden, tis snat d

adiwenni.

1.1. Afran n unnar

Nga tasastant-nneɣ deg Tesdawit Ɛebderraḥman Mira deg Bgayet. 

Nefren tasdawit-a, acku nekkni d inelmaden deg-s, rnu ɣer waya, iselmaden ara d-nessasten d 

wid i d-yessufɣen adlis « Ilugan n tira » deg Bgayet. 

1.2. Afran n uswir

Deg wayen yerzan aswir, nefren-d inelmaden Master1, taɣult n tesnalmudt n tmaziɣt 

deg Tesdawit Ɛebderraḥman Mira. 

Afran-a, yella-d ilmend n tirmit i sɛan yinelmaden-a, imi ɣran azal n 4 n yiseggasen 

deg Tesdawit, daɣen rzan srid ɣer unnar n uselmed imi ha-ten-a deg taɣult n tesnalmudt, rnu 

ɣer waya, tettunefk-asen tegnit ad ɣren almud n tira sin n yiseggasen deg tesdawit, deg 

useggas amezwaru n turagt akked Master 1.

2. Asissen n yiselmaden

Imsulɣa Iswiren unnigen n

uselmed asdawan

Aselmed deg tesdawit

As01 MCA 1998

As02 MCA 2003

As03 MCA

1995

As04 MCA 2001

Tafelwit01 : Asissen n yiselmaden n udiwenni

As 01: Maitre de Conférence Assistant, yebda aselmed deg Tesdawit Ɛebd 

Raḥaman Mira, deg useggas n1998. 

As 02: Maitre de Conférence Assistant, yebda aselmed deg Tesdawit Ɛebd 

Raḥman Mira, deg useggas n2003. 

As 03: Maitre de Conférence Assistant, yebda aselmed deg Tesdawit Ɛebd 

Raḥman Mira, deg useggas n 1995. 

As 04: Maitre de Conférence Assistant, yebda aselmed deg Tesdawit Ɛebd 

Raḥman Mira, deg useggas n 2001. 

3. Tifukas n ugmar n ummud

Iwakken ad d-negmer ammud deg tezrawt-a, nesseqdec snat n tfukas ; tazabut akked

udiwenni.

Tallumt

Deg wayen yerzan tallumt, nga tazabut i yinelmaden isdawanen n tneɣrit n tutlayt n tmaziɣt 

M1 tasnalmudt, anda llan azal n 23 n yinelmaden iwakken ad d-negmer tifertin-nsen. Syin

akkin, ad asent-neg tasleḍt iwakken ad nessukes tuccḍiwin i gan. 

2.1. Tazabut

S yes-s i d-negmer ifuras anda i d-nemla fell-asen aḍris « Tifinaɣ, d tira n Yimaziɣen», 

yettwarun sɣur Remḍan Ɛacur, afran n uḍris-a yella-d imi d aɣabalu yeččuren d isallen, daɣen 

yesɛa aṭas n wawalen yuɛren i tira anda yeččur d ilugan, yewwi-d ɣef yinelmaden ad ten- 

issinen iwakken ad snernin timusnawin-nsen.

2.2Adiwenni

D yiwet n tarrayt n tsestant anda anagmay ad as-yefk tagruma n yisteqsiyen s timawit i

win  yeẓra  yesɛa  tamusni  ɣef  usentel  n  tezrawt-is  neɣ  amahil-is.  Ilmend  n        

AKTOUF O., : « Nettsemmi tadiwennit neɣ adiwenni i wassaɣ imaw, udem ɣer wudem, gar 

sin n yimdanen anda yiwen deg-sen yettak-as-d i wayeḍ isallen ɣef usentel ibanen »1

Nefren-d adiwenni usrid i nga d yiselmaden imi d win ara aɣ-d-yefken ugar n yisallen 

ɣef usentel-nneɣ, nefka-d semmus n yisteqsiyen, yal yiwen seg-sen yesɛa iswi. 

2.3Asissen n yisteqsiyen n udiwenni

Asteqsi 01: D acu-tent tuccḍiwin i d-yettuɣalen s waṭas ? 

Iswi : Da, s yes-s ara d-nwali ma yella tuccḍiwin i d-nufa deg tfertin n yinelmaden mtawant 

d tririyin n yiselmaden.

Asteqsi02: D acu-tent tmental i yettaǧǧan inelmaden ur ttarun ara akken iwata ? 

Iswi: Asteqsi-ya, ad aɣ-d-yesken d acu i d tmental n tuccḍa. 

* « On appelle une interview (entretien, ou encore entrevue),un rapport oral, en tête à tête, entre deux personnes
dont l’une transmet à l’autre des informations sur un sujet prédéterminé »
1AKTOUF O., 1987,Méthodologie des sciences sociales et approche qualitative des organisation, une
introduction à la démarche classique et une critique,Montréal, les presses de l’université du Québec,asb.87

Asteqsi03: Amek i tezmer tɣuri ad tɛiwen anelmad akken ad yaru akken iwata ? 

Iswi: S usteqsi-ya, ad d-nẓer ma yella taɣuri tettak afus n tallalt i unelmad iwakken ad 

yesnarni tazmert-is n tira.

Asteqsi04: Amek i yezmer uselmad ad iɛiwen anelmad iwakken ur yettecceḍ ara ? 

Iswi: Ad nwali tarrayin d tfukas ara yefk uselmad i unelmad akken ur yettecceḍ ara 

Asteqsi05: Ma yella aseɣti yesɛa azal deg ulmad n yinelmaden ? 

Iswi: Ad d-nwali tixutert n useɣti deg ulmad 

3. Tarrayt n tesleḍt n yinefkan 

3.1. Tasleḍt n tfertin n yinelmaden 

Deg wayen yerzan tasleḍt n tfertin n yinelmaden n uswir master1, nessufeɣ-d 

tuccḍiwin i yellan deg-sent,syin akkin neḍfer tarrayt taɣarant 

Deg tarrayt-a nsuffeɣ-d tuccḍiwin n yinelmaden, tin ɣur-s nessumer-d tafelwit 

tasensekkant n tuccḍiwin anda ara tent-nessismel d taggayin ilmend n CATACH N2., maca

yella ubeddel deg-s ilmend n yilugan n tutlayt n tmaziɣt ar taggara ad nefk talɣa i iseḥḥan 

anda i tt-nura gar Tacciwen ([ ]) rnu nessegza-d timentelt yeǧǧan anelmad ad yexdem tuccḍa. 

2 CATACH N., 1995, l’ortographe française,Nathan

3.1.1 Tafelwit tasensekkant n tuccḍiwin 

Tafelwit02 : Taggayin n tuccḍa 

3.2. Tarrayt n tesleḍt n udiwweni 

Ilmend n tririyin i d-aɣ-d-fkan yiselmaden i yal asteqsi, ad tent-nebḍu d taggayin 

iwakken ad asent-neg tasleḍt. 

Tuccḍiwin, tuget seg-sen d 

isnalɣanen n tira 

Isnalɣanen n tjerrumt 

Addad amaruz

Tuccḍiwin tudlifin (Erreurs graphiques propement dites)

Tuccḍiwin, tuget seg-sent d agazen 

Tizdit

Asenqeḍ 

Asekkil ameqqran

Tuccḍiwin n tirawalt Tussda

Taggayin_n tuccḍa (Typologie des erreurs)

Tuccḍiwin yefɣen i tira (Extra graphiques) 

Tuccḍiwin n uzriri Tuccḍiwin i d-yettilin s temerna neɣ s usenqes n yisekkilen 

Tuccḍiwin n unegzum n wawalen Zemrent ad ilint deg merra n tewsatin i d-iteddun

Tuccḍiwin nnig tira (xersum 

imsislanen)

Abeddel n tergalin

Taggrayt

Deg uḥric-a, nezmer ad d-nini dakken nessaweḍ ad d-nessisen tarrayin i neḍfer 

iwakken ad d-nejmeɛ inefkan ara aɣ-yessawḍen ad d- nerr ɣef usteqsi agejdan d turdiwin i d- 

nessumer i usentel n tezrawt-a.

S wakka, newweḍ-d ɣer taggara n uḥric wis kraḍ n yixef amezwaru Ad nɛeddi ɣer 

yixef wis sin n tesleḍt n yinefkan. 

Ixef wis sin :Tasleḍt n 

yinefkan 



Ixef wis sin : Tasleḍt n yinefkan 

 
 

Tazwert  

Seld ixef amezwaru, anda i d-nefka kra n yisallen iẓrayanen ɣef  leqdic-nneɣ akk d 

tesnarrayt i neḍfer, tura ad nekcem deg ixef wis sin n tesleḍt  ad aɣ-yessiwḍen ɣer tririt n ugnu  

n tezrawt-a. 

Ixef-a yebḍa ɣef sin n yiḥricen, amezwaru d tasleḍt n tfertin n yinelmaden, anda ad 

nessismel tuccḍiwin i gan  d taggayin. 

Aḥric wis sin, ad yili d tasleḍt n yidiwenniyen i nga i yimsulɣa i d-nessasten anda ara d-nserwes 

gar tririyin-nsen. 

Ɣer taggara n yixef, ad d-nemmeslay ɣef yigmaḍ i nsawweḍ deg tesleḍt  i nga. 

 



 

 

 

Aḥric amezwaru : 

Tasleḍt n tfertin n 

yinelmaden 

Tazwert 

Deg uḥric amezwaru, ad nexdem tasleḍt i tfertin n yinelmaden isdawanen anda ara d-

nessukkes   tuccḍiwin i tt-magaren deg ulmad-nsen. 

Aḥric-a, syes-s i nezmer ad d-nerr  ɣef turda tamezwarut i d-nessumer deg ugnu-nneɣ. 

I.Asismel n tuccḍiwin d taggayin 

Da, ad nsukkes tuccḍiwin i xeddmen yinelmaden , ad tent-nessismel d taggayin ilmend 

n tfelwit id-ssumer Nina Catach akked yilugan n tira n tmaziɣt. 

Ihi, deg leqdic-a ad nebḍu tuccḍiwin ɣef snat n taggayin d tigejdanin; taggayt tamezwarut 

terza tuccḍiwin nnig n tira( Erreurs extragraphiques), ma d taggayt tis snat terza tuccḍiwin 

(Erreurs graphiques). 

1.Tuccḍiwin nnig n tira( Extra graphiques). 

Taggayt-a, tebḍa ɣef 4 n tsekkiwin, yal yiwet seg-sent tesɛa tawuri, tuccḍiwin-a ur 

ccudent ara ɣer umeslay d tirawalt, anamek n wannect-a; anelmad mi ara yettaru yettɣima kan 

deg timawit. Deg taggayt-a, ttilin-d waguren deg wayen yerzan yir tissin n tira, akken daɣen i 

yettaf uguren deg beṭṭu n yimeslicen. 

1.1 Tuccḍiwin n uzriri(Erreurs caligraphiques) 

Tuccḍiwin-a, rzant yir aseqdec n yisekkilen, yezmer ad d-yili d tittin neɣ d timerniwt n 

yisekkilen neɣ n teɣra... 

1.1.1Tuccḍiwin i d-yettilin s tmerna n yisekkilen 

Inelmaden mi ara ttarun awalen rnun-asen isekkilen s ɣur-sen anda i ttuɣalen ur seḥḥin 

ara deg tira. 

Md 1: 

Wi-t-ilan d wayen yexxdem asmi yedder akken ad yeqqim deg umezruy. (T03) 

[yexdem]. 

Deg umedya-ya amezwaru, ad naf anelmad isetbeɛ krad n tergalin ta deffir ta. 

Md 2: 

Tamezwarut, qqaren-ak: isem-a n tfinaɣ s yiman-is dettbut belli...(T08) 

[d ttbut]. 

 Deg umedya-ya wis sin, anelmad mi ara yettaru ur iferreẓ ara gar tergalin   tinasliyin n yisem 

d «d» n tilawt, yettaru-ten neṭṭḍen, tira ur tseḥḥi ara. 

 1.1.2 Tuccḍiwin i d-yettilin s usenqes n yisekkilen 

Da, inelmaden deg kra n tegnatin mi ara ttarun, senqasen isekkilen i wawalen anda i 

ttuɣalen ur seḥḥin ara deg tira acku talɣa tenbeddal, zemren ad uɣalen wawalen-nni war 

anamek. 

Md1: 

Isem-a n tfinaɣ...maci d Imaziɣen i d-yesnulfan tira-nsen. (T03) 

[mačči]. 

Da, anelmad yettaru akken i yettsusru. 

1.2 Tuccḍiwin n unegzum n wawalen 

Tuccḍiwin-a, ttilint-d mi ara anelmad yettaru awalen akken illan deg timawit anda i 

ten-yettaru dduklen, ur ten-iferreq ara. Annect-a, yezmer ad yili deg waṭas n tegnatin imi 

nezmer ad naf anelmad yesdukkul ga yisem d uwsil-is, gar umyag akked “d” n tnila, gar “d” n 

tilawt d yisem... 

Md 1: 

Wid i dyeqqaren ur desnulfan ara Yimaziɣen tira-agi-nsen. (T07) 

[i d-yeqqaren], [ur d-snulfan ara]. 

Anelmad, ur yessin ara ad iferreq gar wawalen acku yettaru-ten akken iten-id-yettsusru. 

  



Ixef wis sin :Tasleḍt n yinefkan                    Aḥric 1: Tasleḍt n tfertin n yinelmaden 

 

51 

1.3.Tuccḍiwin nnig n tira(xersum imsislanen) 

1.3.1Abeddel n tergalin 

Deg tsekka-ya, anelmad mi ara yettaru yettebdil targalt s tayeḍ iqerben ɣur-s deg 

ususru tira-s tecceḍ. 

Md 1: 

Wid i d-yeqqaren ur d-snulfan ara Yimaziɣen tira-ya, ɣilen ɣer Yifniqen n Qerṭaǧ... (T23)  

[Qerṭaj] 

Md 2: 

Ihi, aya yessaweḍ-iten almi i d-nnan: izmer...(T 

[armi]. 

Deg sin-a n yimdyaten i d-nekkes deg tfertin n yinelmaden(T23) d (T ), ad naf anelmad deg 

tefret 23 ibeddel targalt “j” s targalt “ǧ” acku mqarabent deg ususru maca tira ur tseḥḥi ara.Ma 

yella deg tefret   anelmad ibeddel targalt “r” s targalt “l” acku mqarabent daɣen deg ususru 

anda tira tecceḍ anecct-a yettili-d imend n tnezritn timawit ɣef tira ayen ara d –yessegrun s 

tira yeccḍen. 

1.4.Tuccḍiwin, tuget seg-sent d isnalɣanen n tira(Erreurs morphologiques) 

Tuccḍiwin-a, ccudent ɣer talɣa taḥqanit n wawalen; amek i d-yewwi ad ttwarun ama d 

isem ama d amyag...atg 

1.4.1 Addad amaruz 

Yewwi-d ad yili yisem deg waddad amaruz mi ara yili d asemmad imsegzi n umatar 

udmawan neɣ n umqim awsil asemmad usrid deffir n umyag neɣ ma yeḍfer tanzeɣt i yettaran 

addad ilelli d amaruz neɣ ismawen imalayen ibeddun s “i” acku deg timawit iɣelli ur t-id-

nessusruy ara, yettuɣal deg umkan-is “Y”... 

Md 1:  

Wid i d-yeqqaren ur d-snulfan ara imaziɣen...(T18) 

[Yimaziɣen] 

Deg umedya amezwaru, anelmad ur yukiz ara alugen i d-yeqqaren yessefk ad yaru ismawen 

imalayen i beddun s “i” ɣer waddad amaruz ad as-yernu «y». 

Md 2: 

...isem-a n tfinaɣ s iman-is d ttbut...(T18) 

[yiman-is] 

Deg umedya-ya wis sin, anelmad ur yessaweḍ ara ad yessin alugen i d-yeqqaren ilaq ad d-

naru isem i yettilin deffir n tenzeɣt ɣer waddad amaruz. 

1.5. Tuccḍiwin, tuget seg-sent d isnalɣanen n tjerrumt (Erreurs grammaticales) 

Tajerrumt dayen i yelmed unelmad deg tneɣrit ama d ilugan n tjerrumt , ama d taseftit, 

ama d ilugan n tira. 

1.5.1 Tamsertit 

Tettili-d ama deg taggara n wawal, ama gar wawalen, llan kra n wawalen ttemyezririn: 

tettili temsertit gar yimesli aneggaru n wawal amezwaru d yimesli amezwaru n wawal wis sin. 

Md 1: 

Tifinaɣ, ssawalen-asent daɣen tira tilibiyin, ttira tiqdimin n Yimaziɣen... (T18) 

[d tira] 

Md 2: 

Tamsalt-nniḍen i d-beddren d amcabi i ttemcabin kra n yisekkilen gar tira n Yimaziɣen ttid n 

Yifniqen.(T07) 

Deg yimedyaten-a id nekkes deg tfertin (18) d (07) negga tamawt dakken inelmaden ttarun 

awalen anda i tella temsertit amek iten-id-susrun, ur gzin ara alugen i d-yeqqaren mi ara 

teddukkel tzelɣa n tilawt «d» akked tecreḍt n wunti deg yisem «t» yettuɣal «tt». 

2.Tuccḍiwin tudlifin (Erreurs graphiques propement dites) 

Taggayt-a, tebḍa ɣef snat n tsekkiwin. Tuccḍiwin-a, ccudent ɣer tira acku rzant 

assaɣen yemgaraden gar udlif d yimeslic anda udlif d tayunt meẓẓiyen akk yesɛan azal deg 

tezrart n tira, ma d imeslic d tayunt meẓẓiyen akk deg tezrart n timawit, rnu tezmer ad tezdi 

gar waṭas n yimesla, yezmer yal yiwen ad yessusru akken i yettmeslay. 

2.1.Tuccḍiwin, tuget seg-sent d agazen (Erreurs ideogrammiques) 

Tuccḍiwin-a, rzant agazen imi aneggaru-ya d izamulen ur yesɛin ara assaɣ d ugemmay 

am: Tizdit, asenqeḍ d usekkil ameqqran. 

2.1.1Tizdit 

D yiwen n wawal n tira, ibeṭṭu izeddi ɣef tikkelt; teskan-d sin n wawalen gar-asen 

assaɣ, tettqen gar wawal agejdan d yimazzayen-is.Nezmer ad naf tizdit gar umyag d wawalen 

i as-d-yezzin,am umqim, asemmad usrid, amqim asemmad arusrid, tazelɣa n tnila, akken 

daqên nezmer ad tt-naf deffir n umyag. 

Md 1: 

Mazal ar assa ttarun yes-sent,...(T08) 

[ass-a] 

Deg umedya-ya amezwaru, ad naf anelmad ur yessin ara alugen i d-yeqqaren yessefk ad d-

naru tezdit gar yisem d uwsil-is. 

Md 2: 

Tamsalt-nniḍen idbeddren,...(T13) 

[i d-bedren] 

Deg umedya-ya, anelmad ur yessin ara adeg n tezdit acku ur yukkiz ara dakken tella tezdit gar 

umyag akked «d » n tnila tettili tezdit. 

2.1.2 Asenqeḍ 

D win yesɛan azal meqqren, yettara azal i usgunfu, ibeddi, abhat, abdar...yellan deg timawt, 

yal azamul ɣur-s alugen n usemres.S usemres n yizamulen-a i nferrez anamek n tefyirt. 

Md 1: 

...Isem-a n tfinaɣ s yiman-is d ttbut...i d-yesnulfan tira-nsen.Ayɣer Acku,...(T03) 

[Ayɣer?] 

Md 2: 

Tura anagar Imucaɣ i yeṭṭfen deg sent, mazal ar ass-a ttarun yes-sent, ma d Imaziɣen...(T02) 

[Tura, anagar Imucaɣ i yeṭṭfen deg-sent.Mazal ar ass-a ttarun yes-sent, ma d Imaziɣen...] 

2.1.3Asekkil ameqqran 

Asekkil ameqqran s umata yettili deg sin n yimukan, deg tazwara n tefyirt neɣ deg 

yismawen imaẓẓlayen. 

Md 1 : 

Tifinaɣ, d tira n yimaziɣen.(T01) 

[Yimaziɣen] 

Anelmad, ur yeḍfir ara alugen i d-yeqqaren yessefk ad d-naru ismawen imaẓẓlayen s usekkil 

ameqqran. 

Md 2 : 

mazal ar ass-a ttarun yes-sent.(T20) 

[Mazal] 

Anelmad, ur yessin ara alugen i d-yeqqaren belli ilaq ad naru asekkil ameqqran deg tazwara n 

tefyirt imi yal tefyirt tbeddu s usekkil ameqqran tettfaka s uɛeqqa. 

2.2.Tuccḍiwin n tirawal 

Tuccḍiwin-a ,ccudent ɣer usuddes n wawal. 

2.2.1 Tussda 

D imesli ussid yettaru s usiknew n usekkil 

Md 1 : 

Yuɣ lḥal imusnawen n tutlayt mlan-d amek mqaraben...(T07) 

[imussnawen] 

Anelmad ur yessin ara ad yessemgired gar tussda n tnumi d tussda n tjerrumt 

Md 2: 

Tis snat, qaren-d d Ifiniqen id imezwura akk deg umaḍal snulfan-d agemmay,...(T18) 

[qqaren] 

Anelmad, ur yessin ara alugen i d-yeqqaren yessefk ad d-naru tussda deg umyag yeftin ɣer 

wurmir ussid. 

Taggrayt 

Mi nga tasleḍt i tfertin n yinelmaden anda i nessasmel tuccḍiwin i d-nekkes d 

taggayin, nessaweḍ ɣer yigmaḍ-a : Inelmaden xeddmen tuccḍiwin ugar deg wayen yerzan 

asusru imi ttarun awalen neɣ tifyar akken i ten-id-susrun, annect-a yettawi-ten ad xeddmen 

tuccḍiwin n tira imi ur ssinen ara ilugan n tira iseḥḥan, daɣen ad naf xeddmen tuccḍiwin n 

wagazen acku ur ttaken ara azal i usenqeḍ imi aneggaru-ya yettak anamek i tefyirt, tin ɣur-s ur 

ttarun ara asekkil ameqqran anda iwata, daɣen ugur ameqqran i d-ttmaggaren d adeg n tezdit 

acku ur ssinen ara neɣ amek i d-yettili beṭṭu n wawalen deg tefyirt. Swakka, nezmer ad d-nini 

inelmaden ur ttaken ara azal i yilugan n tmaziɣt i yellan d aɣbalu i ulmad d usnerni n tezmert 

n tira. 

Tura, ad nɛeddi ɣer uḥric wis sin n tesleḍt yerzan tasleḍt n udiwenni akken ad nẓer 

tuccḍiwin i d-ttmaggaren yinelmaden deg tira. 

 



 

    Aḥric wis sin :  

Tasleḍt n yinefkan n     

         udiwenni 

 



Aḥric wis sin : Taasleḍt n yinefkan n udiwenni 
 

Tazwert 

Aḥric-a wis sin ad yili d tasleḍt i yinefkan i d-negmer seg udiwenni i nga d 04 n 

yiselmaden, anda i d-nefka 05 yisteqsiyen . Iswi-nneɣ d tiririt ɣef turdiwin-nneɣ 

Iwakken ad nessiweḍ  ɣer yiswi, nebḍa tiririyin n yimsulɣa d taggayin iwumi ad nefk asegzi 

akked yinnan n yiselmaden 

Syin  akkin ad nɛeddi ɣer tsemlilt ara yezdin gar yigmaḍ n taggayin i d-nebder akk    

tfelwit n taggayin n tuccḍa i d-nessumer deg uḥric amezwaru 

 



Ixef 2 : Tasleḍt n yinefkan                         Aḥric2 : tasleḍt n udiwenni 

 

 

58 

Tazwert 

Aḥric-a wis sin ad yili d tasleḍt i yinefkan i d-negmer seg udiwenni i nga d 04 n 

yiselmaden  ,anda i d-nefka 05 yisteqsiyen . Iswi-nneɣ d tiririt ɣef turdiwin-nneɣ 

Iwakken ad nessiweḍ  ɣer yiswi, nebḍa tiririyin n yiselmaden d taggayin iwumi ara nefk 

asegzi akked yinnan n yiselmaden 

Syin  akkin ad nɛeddi ɣer tsemlilt ara yezdin gar yigmaḍ n  taggayin i d-nebder akked    

tfelwit n taggayin n tuccḍa i d-nessumer deg uḥric amezwaru. 

1. Tasleḍt n udiwenni 

Ilmend n tririyin  n yiselmaden ɣef usteqsi amezwaru 

1.1. D acu-tent tuccḍiwin i d-yettuɣalen s waṭas ? 

Iswi-s : Da, ad d-nwali ma tuccḍiwin i d-nufa deg tfertin n yinelmaden mtawant d 

tririyin n  yiselmaden. 

Iselmaden, mmeslayen-d ɣef waṭas n tuccḍiwin, ilmend n tririyin-nsen nessasmel-itent d 

taggayin 

1.1.1. Tuccḍiwin n tseddast 

Seg tuccḍiwin i d-bedren yiselmaden d tid n tseddast, imi taneggarut-a, terza azrew n 

wassaɣen n tuqqna gar wawalen i d-yettaken tifyar. Ad d-naf  

AS01 : « Ɣur-i ugur ameqqran kkes tirawalt, acku dayen i sehlen ,tuccḍiwin i d-yewwi ad 

nugad d tid n tseddast, ad d-naf 80% neɣ 90% n yinelmaden xeddmen tuccḍiwin n 

tseddast…… » 

Tuccḍiwin-nniḍen i ikečmen deg taggayt-a ad d-naf « i amassaɣ », anda inelmaden ur zrin ara 

amek i d-yewwi ad yettwaru. 

Ad d-naf daɣen beṭṭu n wawalen, anda inelmaden ur ssawḍen ara ad issinen amek ara bḍun 

awalen akk ad sɛun anamek dayen i d-yenna AS02 : «ad d-naf daɣen anelmad ur yessaweḍ 

ara ad yefrzq awalen. » 

1.1.2. Tuccḍiwin n tjerrumt 

Gar tuccḍiwin i nessasmel deg taggayt-a, tuccḍiwin n tezdit, taneggarut-a terza kan tira 

ur tettili ara deg lmenṭeq.tizdit tetteqqen gar wawal agejdan d yimezzayen-is, tezmer ad tili 

gar umyag d wawalen i as-d-yezzin neɣ gar yisem d yiwsilen-is. 

Ɣef waya ad d-naf kraḍ n yiselmaden i d-yemmeslayen fell-as (AS 02, 03,04) 

hata amek i d-yenna  

AS03 : « llan wid yessenṭaḍen ayen akk ilaq ad tferreq tezdit, ɛlaxater tizdit tesɛa snat n 

twuriwin tzeddi, tbeṭṭu, tzeddi acku tettawi-d awal-nni wis sin tetteqqen-it ɣer wayeḍ md : 

yessen-it , « it », da asemmad ur yesɛa ara tilelli, syin akkin,tbeṭṭu-ten ɣas yeqqen ɣur-s maca 

d awal iman-is. » 

Ad nebder daɣen tuccḍiwin n temsertit, s umata tettili-d deg taggara n wawalen neɣ gar 

wawalen. Tuccdiwin-a, d tid i d-bedren yiselmaden ( 02,03 ,04) 

1.1.3. Tuccḍiwin n tirawalt 

Gar tuccḍiwin n tirawalt i d-mmeslayen yiselmaden-nneɣ akken ma llan tid n : 

-Tussda, anda deg tutlayt n tmaziɣt tetitli d imesli ussid, nettaru-t s usenkew n usekkil, d tin 

yebḍan ɣef sin; tussda n tnumi akk d tussda n tjerrumt. 

AS01 : « Ilugan n tira banen ɣas akken yella wayen ur nefriẓ ara am tussda n tnumi, acku yal 

tamnaḍt tella tussḍa deg tayeḍ ulac » 

AS03 : « Tussda, acku tella tussda yesɛan azal deg tjerrumt, deg tesnalɣa, tella tussda n 

tnumi, md :ʺtikkeltʺ llan wid i yettarun s yiwen usekkil wiyaḍ s sin n yisekkilen. » 

Asekkil ameqqra, s umata yettili deg sin yimukan, deg tazwara n tefyirt neɣ deg yismawen 

imaẓlayen, inelmaden ur tettarun ara ɣef waya i d-yettwabder sɣur (AS03,04) 

AS03 : « Asekkil ameqqran d tafada tagraɣlant ,msefhamen belli tafyirt tbeddu s usekkil 

ameqqran tettfaka s uɛeqqa .Syin akkin, awalen imaẓlayen, yettas-d d isem n umdan neɣ n 

umkan amzun isem-nni yerza yiwen kan. » 

Adeg n yilem(e) : D tiɣri yettbeddilen adeg deg wawal ilmend n tɣessa-s, ɣef waya 

inelmaden ttmagaren uguren ameqqran deg tira-s. Dayen i yeǧǧan (AS 02,03,04)sassen-t-id 

seg tuccḍiwin i d-yettuɣalen s waṭas. 

Akken daɣen i d-yerna AS04 taluft n usenqeḍ, imi inelmaden ur ttaran ara lwelha-nsen ɣur-s, 

s yes  i nezmer  ad nessenfel anamek n tefyirt. 

AS04 : « Asenqeḍ, ulac win it-yesxdamen. » 

Tiririyin n yiselmaden ɣef usteqsi wis sin yesɛan azwel  

1.2.Dacu-tent tmental i yettaǧǧan inelmaden ur ttarun ara akken iwata ? 

Iswi n usteqsi-a : 

ad d-nẓer timental n tuccḍa ɣer yinelmaden 

Nessaweḍ nekkes-d kra n taggayin : 

1.2.1 .Lixsas n tɣuri ɣer yinelmaden 

Deg taggayt-a tamezwarut, iselmaden ttwalin timentelt tamezwarut tettuɣal ɣer lixsas n  

tɣuri, annect-a dayen i d-yettbinen deg tririyin-nsen : 

As01 : « Izmer ur ɣaren ara, neɣ ur fahmen ara. » 

As04 : « Timentelt tamezwarut ur ɣaren ara. » 

Seg tririyin-a, negza dakken taɣuri d tin yesɛan azal deg ulmad xersum deg tira, acku anelmad 

mi ara yeɣɣar ilemmed talɣiwin n wawalen, annect-a ad yesfesses fell-as deg ulmad. 

1.2.2. Asenqes deg wazal n tira  

Timentelt tis snat, tezmer ad d-tili d asenqes deg wazal n tira, ilmend n tririyin n 

yiselmaden : 

As01 : « …ur as-fkin ara azal aṭas i tira, acku iwakken ad tlemḍeṭ tira ilaq ad ttaruṭ, wa ad 

tḥefḍeḍ ilugan n tira. » 

As02 : « Tira mačči d almud n leḥfaḍa, d almud n usnas(application), mačči d ilugan ara 

tḥefḍeḍ, ilaq ad ten-tesmerseḍ, iwakken ad ten-ssqedceḍ ilaq ad tettaruḍ aṭas, acku inelmaden 

ttarun kan iḍrisen deg (TD)neɣ deg ukayad n tira[…]. » 

As03 : « Mačči aṭas n yilmuden ladɣa di tesdawit, ɛlaxaṭer mi ara nmuqqel yiwet n temsalt n 

tira, deg tutlayin-nniḍen ur ttesɣarayen ara deg tesdawit… » 

Am wakken i d-yebder timentelt-nniḍen, teccud ɣer tira tumrist, yal yiwen amek i yettaru 

« ...tira tumrist ɣas akken mačči aṭas i yessnen ad ttarun, ma nmuqqel deg Tizi d Tubiret 

akked deg Bgayet yal yiwen amek i yettxemmim… » 

Ams04 : « Inelmaden ur ssinen ara ilugan n tira. » 

Deg taggayt-a nufa, inelmaden ur as-fkin ara azal i tira (as01), ttwalin am wakken tira 

daḥfaḍ, maca taneggarut-a, teccud s waṭas ɣer usnas, acku tamussni n yilugan ur tezmir ara ad 

d-tili d tifrat i ugur n tira, ma ur turiḍ ara akk ur tesqedceḍ ara ilugan-nni ur yettbeddil kra. 

Seg tririyin n yiselmaden ɣef usteqsi wis kraḍ  yesɛan azwel : 

1.3. Amek i tezmer tɣuri ad tɛiwen anelmad ad yaru akken iwata ? 

Iswi-s : Ad d-nẓer ma yella taɣuri tettafek afus n tallelt i unelmad iwakken ad yesnerni 

tazmert-is n tira. 

Seg tririyin n yiselmaden nessufeɣ-d yiwet n taggayt : 

1.3.1.Taɣuri tesnernay deg tzemmar n yinelmaden 

AS01 : « Da, win iɣaren, ad ilmed, ad yessin tira maca win yufan win iɣaren ad yettaru, acku 

deg tira ad ixeddem tuccḍiwin, taɣuri tesselmad taseddast, awalen, talɣiwin, akken daɣen i 

tesselmad tutlayt s timad-is[…]. » 

AS02 : « Taɣuri tezmer ad tɛiwen anelmad, ma ayen yeɣɣar yettwaru s tira iseḥḥan, da 

tezmer ad tɛiwen . » 

AS03 : « […],taɣuri tesɛa azal meqqren ,mččci kan tettak afus n tallelt i tira iwatan, taɣuri 

tettrebbi, tessegmay tamussni n win yeqqaren… » 

AS04 : «Anelmad mi ara d-iɣer awalen-nni ,ittaɛraḍ ad yefhem amek i ttwarun, annect-a ad 

tiɛiwen… » 

Ihi, taɣuri tesɛa azal meqqren deg usnerni n tzemmar, dayen i d-ibanen seg tririyin n 

yiselmaden akken ma llan, taɣuri tettɛawan anelmad deg ulmad n tutlayt d wayen i iccuden 

ɣur-s xersum ɣer tira, imi anelmad yettaɛraḍ ad yefhem awalen, akk ad ixdem tasleḍt i wayen 

i iwala, acku taɣuri d timezriwt rnu ɣef waya, ma yella ayen yeɣɣar yettwaru akken iwata d 

timerniwt kan ad yesnarni unelmad deg ulmad-is. 

Tasleḍt  n tririyin n yiselmaden ɣef usteqsi wis ukuẓ : 

1.4. Amek yezmer uselmad ad iɛiwen anelmad iwakken ur yettecceḍ ara ? 

Iswi-s : ad nwali tarraayin d tfukas ara yefk uselmad i unelmad akken ur yettecceḍ ara.  

Nefren-d seg tririyin n 04 yiselmaden i d-nessasten snat n taggayin : 



Ixef 2 : Tasleḍt n yinefkan                         Aḥric2 : tasleḍt n udiwenni 

 

 

63 

1.4.1. Aseqdec n tirmad yemgaraden deg tenɣrit 

AS02 : «Ad as-yefk iluɣma, ad as-yefk iluɣma axxam, anda ara ten-seɣtin deg temsirt, akk 

asen-yernu tizmilin i wid i ten-yexdmen, dayen ara ten- yeǧǧen ad sɛun lebɣi iwakken ad 

arun. » 

AS03 : « Ilaq asluɣmu, ilaq iluɣma ad ilin mxalafen kul alaɣmu yesɛa azal-is, ama d 

tazabut… » 

AS04 : « Aselmad ad asen-yefk ad xedmen ifuras s tira. Ad asen-yexdem iluɣma deg tneɣrit, 

yal yiwen imgarad ɣef wayeḍ md : ad ifek tafyirt tecceḍ ad tt-seɣtin,neɣ ad tili ɣer wasuf ad 

tterren ɣer usget, addad ilelli ɣer wa ddad amaruz » 

Yessefk ɣef uselmad ad asen-yexdem i yinelmaden-is iluɣma yemgaraden akken ad ten-

iɛiwen deg ulmad-nsen, akk ad asen-yesseɣtay dayen ad ten-yeǧǧen  ad sɛun lebɣi ad arun. 

1.4.2. Tamlilt n uselmad deg tneɣrit 

AS01 : « Aselmad , ilaq fell-as ad yesselmed ilugan i yinelmaden, akk ad asen-yefk iwellihen, 

akken daɣen ad yesseɣtay tizabutin  i d-yefka i yinelmaden . » 

Ihi, aselmad d win yeɛan aṭas n twuriwin deg tneɣrit, anda i yettwellih inelmaden-is, ad asen-

yesselmed ilugan n tira akken daɣen i yesseɣtay  iluɣma i asen-yefka. 

Tasleḍt n tririyin n yiselmaden ɣef usteqsi wis semmus 

1.5. Ma yella aseɣti n tuccḍiwin yesɛa azal deg ulmad n yinelmaden ? 

Iswi n usteqsi: ad d-nwali tiɣuṭert n useɣti deg ulmad 

Taggayt i d-nessufeɣ seg tririyin-a d ta 

1.5.1.Aseɣti yettara lwelha n yinelmaden ɣer tuccḍiwin i gan 

Tiririyin n yiselmaden d tid yemtawan, twalin aseɣti i ttekki deg ulmad, mi ara 

yesseɣtay uselmad i yinelmaden-is, ttaran lwelhan-nsen ɣer tuccḍiwin i xedmen, dayen ad 

ten-yeǧǧen ad cfun, ur tent-xedmen ara i tikkelt-nniḍen. 

AS01 : « …, acku win i ketben ad icceḍ, ad d-yas uselmad-is ad as-yesseɣti ,ad yecfu dakken 

mačči akken ara yaru yiwen, ma yella  yiwen i yeṭṭalayen,i ttafk lwelha,ad as-iɛiwed aṭili i 

uḍris-nni, akken tikkelt-nniḍen ur yettecceḍ ara, mi ara yesseɣti uselmad tuccḍiwin-nni, ahat 

anelmad ur asent-ittɛiwid ara, ma yella ur yesɛa ara lebɣi ur ilemmed ara. » 

AS02 : « Akken anelmad ad ifiq anda yexdem tuccḍa, wa ad yerr lwelha-s. Da anelmad ad 

inadi ɣer tririt iseḥḥan. » 

AS03 : « Aselmad s useɣti n tuccḍa ad iẓer anda yecceḍ, mi ara ad yesseɣti uselmad , ad yaru 

fell-asent anda tella tuccḍa,ayɣer yecceḍ, amek i ilaq ad t-yesseɣti, dayen yesɛan azal 

meqqren i uskazal. » 

AS04 : « Nekk ɣur-i , aseɣti yettekki deg ulmad n yinelmaden, mi ara d-ttesseɣtiḍ i 

yinelmaden tuccḍiwin-nsen ur asent-ttɛawaden ara. » 

Ixef2 :Tasleḍt n yinefkan                             Aḥric2:Tasleḍt n udiwenni 

 

Taggrayt 

Seg tesleḍt i nexdem i tririyin n yiselmaden n udiwenni, nessawaḍ ɣer yigmaḍ-a : Inelmaden 

isdawanen ur ttaken ara azal i tɣuri dayen i ten-yettaǧǧan ur lemden ara tira, daɣen ur ttaken 

ara azal useɣti n tuccḍiwin-nsen asen-ixeddem uselmad deg tneɣrit imi ur ttarran ara lwelha-

nsen ɣur-s. Ihi, yessefk ɣef yinelmaden ad aɣen tanumi ad ttarun iḍrisen s waṭas iwakken ad 

tt-lemden ad ttressi deg wallaɣ-nsen. 

Tasemlilt 

Deg yixef-a nga tasleḍt i yinefkan i d-negmer  s snat n tarrayin i neḍfer ,nessaweḍ ɣer 

taggara n tesleḍt ad d-nesssisen tuccḍiwin ixedmen yinelmaden deg tira-nsen. 

Deg tazawra nga tasleḍt i tfertin n yinelmaden, ɣer taggara nufa belli inelmaden xedmen aṭas 

n tuccḍiwin yemgaraden,imi ur ḍfiren ara ilugan n tira n tmaziɣt. 

 Nesseɣta tuccḍiwin-nni,akken daɣen i d-nefka timental i yeǧǧan inelmaden xedmen-tent. 

Seld tasleḍt n tfertin ,nga tasleḍt i yinefkan i d-negmer seg yidiwenniyen i nexdem d 

ukuẓ n yiselmaden,ɣer taggara nufa-d tuccḍiwin i xedmen yinelmadn nezmer ad d-nini 

mtawant d tid i d-bedren yimsulɣa-nneɣ, akken daɣen i nessaweḍ fkan-aɣ-d  tiririyin ɣef turda 

tis snat anda i d-aɣ-nessidet.  

 



 

    Taggrayt tamatut 

 Taggrayt tamatut 

 

Amahil-nneɣ yewwi-d ɣef n tuccḍiwin n yinelmaden Master1 tasnalmudt n tmaziɣt 

deg tesdawit n Bgayet, nerra tiṭ-nneɣ ɣer usentel-a imi tamsalt n tira d tin yesɛan azal 

meqqran deg ulmad n tutlayt-a, rnu ɣef waya leqdicat i d-yellan yakan rzan iswiren uɣurbizen 

yemgaraden , maca nukni nefren aswir asdawan ,imi nwala tuccḍuwin n tira d tid i d-

yettuɣalen s waṭas ɣer yinelmaden n tesdawit. 

Akken ad nesleḍt tuccḍiwin-nni nga tazabut i yinelmaden ,nesseɣta tifertin-nsen akken daɣen 

i nexdem adiwenni d yiselmaden negmer-d ugar n yisallen. 

Ɣer taggara n tesleḍt, nessaweḍ nerra-d ɣef usteqsi-nneɣ agejdan ʺAyɣer ur ssawḍen 

ara yinelmaden n tutlayt n tmaziɣtmaster1 tasnalmudt ad issinen tira-s?ʺ 

Tiririt tella-d ilmend n turdiwin i d-nefka deg tazwara leqdic.Ihi ilmend n tesleḍt i nga 

nufa-d turda tamezwarut ʺInelmaden-a, yal yiwen seg-sen yettaru akken yettsusruʺ,turda-ya 

tseḥḥa acku anelmad yettaru akken i ineṭṭeq awalen, dayen i t-yeǧǧan yettaf uguren ama deg 

tussda neɣ deg tufayt.Annect-a  isbanay-d azriri n timawit ɣef tira. 

Tin ɣur-s deg wayen yerzan turda tis snat i d-yeqqarenʺLixsas n tɣuri ɣer 

yinelmaden,imi ur sefkin ara azalʺ.ilmend n tririyin n yimsulɣa nufa-d taɣuri d tin yettaken 

afus n tallelt akken inelmaden ad snernin tizmert-nsen n tira neɣ ugar .Ɣef waya nessaweḍ ad 

nessidet turda-nneɣ. 

S wakka nerra-d ɣef ugnu-nneɣ akked turdiwin i d-nessumer. 

ɣer taggara, leqdic-a ilaq-as aṭas n tenzayt iwakken ad nessiweḍ ɣer tesleḍt 

igerzen,acku tasleḍt n tuccḍiwin n tira ɣer yinelmaden maci dayen isehlen,nessaram ad ilin 

leqdicat ugar ɣef usental n tezrawt-a   imi yesɛa azal meqqren deg ulmad n tutlayt n tmaziɣt. 

1. D acu-tent tmental i yettaǧǧan inelmaden 
ur ttarun ara akken iwata ?

Iswi-s : ad aɣ--d-yesken timental n tuccḍa 

Ams 01 : izmer inelmaden ur ɣaren ara, neɣ ur 
fahmen ara, neɣ urd-as-fkin ara azal aṭas i tira, 
acku iwakken ad tlemḍeṭ tira ilaq ad taruḍ wa ad 
tḥefḍeḍ ilugan n tira. 
Ams 02 : sebba tamezwarut ur tafken ara azal i
tira, imi d tamaziɣt, ttarun kan akken i 
ttmeslayen deg uxxam neɣ deg berra. Sebba tis 
snat maci d ilugan ara tḥefḍeḍ ilaq ad tent- 
smerseḍ iwakken ad ten-sqedceḍ ilaq ad tettaruḍ 
aṭas, acku inelmaden ttarun kan aḍris deg TD neɣ 
deg ukayad n tira,ɣef waya ilaq ad xeddmen 
iluɣma. 
Ams 03 : aṭas n yinelmaden ur tteɣrin ara deg 
yiswiren iɛeddan (aɣerbaz amezwaru, alemmas, 
tasnawit). Mačči aṭas n yilmuden ladɣa di 
tesdawit, ɛlaxaṭer mi ara d-imuqqel yiwen 
temsalt n tira deg tutlayin-nniḍen ur tt-sɣarayen 
ara deg tesdawit, nukni kan i tt-isɣarayen akken 
daɣen maci aṭas n yinelmaden i d-yusan yes-s. 
Tira tumrist ɣas akken tella yiwet n tezwert ɣef 
tira tumrist ,maci aṭas n yiselmaden i yessnen ad 
ttarun, arnu ma nmuqqel deg Tizi d Tubiret akk
deg Bgayet , aṭas n tlufa yal yiwen amek 
yetxemmim fell-asent, ad nebder taluft n
yinelmaden maci aṭas i lemden n tlufa ama deg 
wayen yerzan timussniwin i nesɣer neɣ ayen 
yerzan almud n tira akk d tenfalit, acku akken i
teddunt.
S umata aswir n yinelmaden deg tesdawit ixus
aṭas. 
Ams 04: tamezwarut ur ɣaren ara. 
Tis snat tameslayt i sexdamen, tebɛed ɣef 
tmeslayt n uselmed, timawit tkeččem s waṭas ɣef 
yilugan n tira.
Ur ssinen ara ilugan n tira.

2. D acu-tent tuccḍiwin i d-yettuɣalen s 
waṭas ? 

Iswi-s : ad d-nwali ma yella tuccḍiwin i 
d-nufa deg tfertin n yinelmaden mtawant
d tririyin n yiselmaden , akken daɣen i 
nezmer syes-s ad d-nerr ɣef usteqsi 
agejdan

Ams 01 :ɣuri ugur ameqqran ,kkes  tirawalt, 
acku dayen i isehlen , ayen i d-yewwi ad nugad d
tuccḍiwin n tseddast da, ad d-naf 80% neɣ 90% n 
yinelmaden xeddmen tuccḍiwin-nni n tseddast, 
Iwacu ?, Ɛlaxaṭer tt-nadin ad d-awin kra n tutlayt 
tamaynut , ur faqen ara belli tutlayt-a n yal ass d
tin i d tutlayt n tmaziɣt, ulac asebdaɛ, ma yella 
yettnadi awalen n tussna ad d-yaf iman-is yettaru
awalen n teɛrabt d tefransist s tmaziɣt.Hata ugur 
ameqqran wama tirawlt nekkini yettbin-iyi-d
ḥaca win ur nebɣi ara , acku ilugan n tira banen 
akken yella wayen ur nefriẓ ara , am tussda n 
tnumi , acku deg temnaḍt tella tussda deg tayeḍ 
ulac tayi ur  tettuneḥsab  d tuccḍa , maca asmi 
ara d- tili deg tussda n tjerrumt, ɛlaxaṭer tussda n 
tjurrumt tesɛa ilugan-is ,iban anda i tettili tussda 
ma yella ur texdimeḍ awal-nni yettbeddil 
anamek md :tuusna(issin) d tusna yekka-d deg
umyag sni.da, d tussda n tjerrumt maca tussda n
tnumi ad tketbeḍ s sin n yisekkilen neɣ s yiwen , 
ulac tamgarda acku ulac dacu i yessemgiriden
gar sin n wawalen-a.
Ams02 : tuccḍa n yilem. 
Tuccḍa n tezdit. 
Tuccḍa n temsertit. 
Ad d-naf daɣen anelmad ur yessaweḍ ara d- 
yefreq tafyirt d awalen (segmentation).
Ams03 : tuccḍiwin i d-yettuɣalen am temsertit. 
Tira n yilem.
Tuccḍiwin-nniḍen d tid yerzan tira n kra n 
yimesla , inelmaden ur uɣen ara tanumi ttarun- 
tent akken md :ɣ aṭas n yinelmaden ideg i d- 
nettaf « gh ».
Tussda acku tella tussda yesɛan azal deg tjerrumt 
deg tesnalɣa , tella tussda n tnumi md : tikkal 
llan wid yettarun s yiwen usekkil,wiyeḍ s sin 
yisekkilen .
Tizdit , llan wid yessenṭaḍen ayen akken ilaq ad 
tefreq tezdit , ɛlaxaṭer tizdit tesɛa snat n twuriwin 
(tzeddi,tbeṭṭu),tzeddi acku tettawi-d awalen wis 
sin tetteqen-it ɣer wayeḍ md :yessen-it (it 
damqim awsil asemmad), ur yesɛi ara tilelli ,syin 
akkin tbeṭṭu-ten,ɣas yeqqen-d ɣur-s maca d awal 
iman-is.
Asekkil ameqqran d tafada tagraɣlant 
convention,msefhamen belli tafyirt tbeddu s
usekkil ameqqran tetfaka s uɛeqqa , syin akkin 
awalen imaẓlayen, yettas-d d isem n umdan, neɣ 
n umkan amzun isem-nni yerza yiwen kan.
Ams04 : tamsertit

Adeg n yilem(e)
I amassaɣ, inelmaden akk xedmen tuccḍa deg-s. 
Tizdit ur tfiqen ara anda ad tsersen
Asekkil ameqqran
Asenqeḍ, ulac win i tixedmen. 

3. Amek i tezmer tɣuri ad t-ɛiwen anelmad 
ad yaru akken iwata ?

Iswi-s : ad d-nẓer ma yella taɣuri tettak afus n 

tallalt i unelmad iwakken ad yesnerni tazmert-is n

tira.

Ams01 :da , win iɣaren ad yelmed ,ad yessin tira
,maca a win i yufan win yeɣɣaren ad yettaru 
,acku deg tira ad ixeddem tuccḍiwin,ad as- 
selmed taseddast ,awalen, talɣiwin ,taɣuri 
tesselmad tutlayt s timad-is,maɛna tugar-it tira 
,iwakken ad yelmed ilugan n tira , ad tt-aruḍ axir 
wala ma teɣrit 05yiḍrisen ,d ssaḥ ilaq amdan ad 
iɣer maca tirawalt i ttiselmaden d tira. 
Ams02 : taɣuri tezmer ad t-ɛiwen anelmad, ma 
ayen yeɣɣar yettwaru s tira iseḥḥan ,da tezmer ad 
t-ɛiwen. 
Ams03 : iwakken ad yelmed yiwen tameslayt-
nniḍen akken tebɣu tili , ilaq ad iɣer tajerrumt- 
ines, ad yesɛu asegzawal-ines, ilaq ad yesɛu 
iḍrisen ilaq ad ten-yeɣar. 
Taɣuri tesɛa azal d ameqqran, maci kan tettafek 
afus n tallelt i tira iwatan, tira tettrebbi
,tessegmay tamussni n win yeɣɣar, ad yelmed 
tanfalit, awalen syin akkin ad yelmed tanfalit n
yiḍrisen. 
Ilaq anelmad ad iɣer aṭas n yiḍrisen akk 
tsekkiwin n yiḍrisen(tussna , tasekla), yezmer ad 
yessukes tuccḍiwin deg yiḍrisen ur yuran ara 
akken iwata.
Anelmad mi ara yeɣɣar mačči kan d leqraya, 
ilaq ad iɣer , ad igezzu wa ad iselleḍ tameslayt 
ama deg tussna n umawal neɣ tussna n tseddast 
ama deg wayen yerzan ilugan n tira.
Ams04 :anelmad mi ara ad iɣer awalen-nni, i 
teɛraḍ ad yefhem amek i ttwarun , annect-a ad 
iɛiwen, ma yella iɣɣar iwakken ad iɣer annect-a 
ur tittɛiwin ara,acku taɣuri uqbel akkit d 
timezriwt ad tegreḍ awalen-nni deg uqqaruy-ik, 
ilaq anelmad mi ara ad iɣer ad ixeddem azɣan , 
ma yella ma yella taɣuri iwakken kan ad teɣreḍ 
ad yeqqim kan deg tuccḍiwin-nni, ilaq tasleḍt n 
tira.

4. Amek i yezmer uselmad ad iɛiwen 
inelmaden akken ur teccḍen ara ? 

Iswi-s :Ad nwali tarrayin d tfukas ara yefk
uselmad i unelmad akken ur yettecceḍ ara 

Ams01 : Aselmad , ilaq fell-as ad yesselmed
ilugan i yinelmaden,akk ad asen-yefk iwellihen,
akken daɣen ad yesseɣtay tizabutin i d-yefka i 
yinelmaden .
Ams02 : aselmad ad as-yefk iluɣma , ad ad as- 
yefk iluɣma axxam,anda ara tenesseɣtin deg 
temsirt,akk asen-yefk tizmilin i wid i t-id-
ixedmen,dayen ad yeǧǧen ad sɛun lebɣi iwakken 
ad arun.
Ams03 : ilaq asluɣmu, ilaq iluɣma ad ilin 
mxalafen,kul alaɣmu yesɛa azal-is amad tazabut , 
ama d tikci n wayen yuran , ama dayen yerzan
iluɣma n tɣessa, maca aselmad ad iddem iḍrisen 
iwatan,ilaq daɣen afares s tira,ɛlaxaṭer iwakken 
ad yessin yiwen ad yaru ilaq-as ad yelmed
ilugan-nni wa ad ten-yesseqdac mi ara yettaru.
Ams04 : Aselmad ad asen-yefk ad xedmen ifuras
s tira.Ad asen-yexdem iluɣma deg tneɣrit, yal 
yiwen imgarad ɣef wayeḍ,md :ad ifek tafyirt 
tecceḍ ad tesseɣtin neɣ ad tili ɣer wasuf ad terren 
ɣer usget, addad ilelli ɣer waddad amaruz. 

5. Ma yella aseɣti yesɛ azal deg ulmad
n yinelmaden ?

Iswi : Ad d-nwali tixutert n useɣti deg ulmad 

Ams01 :zik ayen iwumi neqqar tuccḍiwin 
neqqar-asent agulen,tura deg tesnalmudt ad
qqaren d allal , d tawil akken ad ilmed yiwen ,
acku win i kettben ad icceḍ, ad d-yas uselmad- 
is ad as-yesseɣti ad yecfu,maci akken ad yaru 
yiwen, ma yella yiwen d win yeṭalayen i tafek 
lwelha-s,ad as-iɛiwed aṭilii wuḍris-nni akken 
tikkelt-nniḍen ur yettecceḍ ara mi ara yesseɣti 
uselmad tuccḍiwin-nni ahat anelmad ur sent- 
titɛiwid ara , ma yella yesɛa lebɣi i wulmad. 
Ams02 : akken anelmad ad ifiq anda yexdem
tuccḍa wa ad yefk lwelha-s, da anelmad ad 
inadi ɣef tririt iseḥḥan. 
Ams03 : anelmad s useɣti n tuccḍa ad iẓer 
anda yecceḍ, mi ara as- tt-yesseɣti uselmad ad 
yaru fell-asent anda tella tuccḍa, ayɣer yecceḍ, 
amek i ilaq ad t-yesseɣti. 
Ams04 : nekk ɣuri aseɣti yetteki deg ulmad n 
yinelmaden, tura kunti mi ara akent-id-sseɣti 
ad tecfumt ur sent-ɛawadem ara. 



Agzul

Tazrawt-a tella-d ɣef tesleḍt n tuccḍiwin n tira ɣer yinelmaden Master 1 

tasnalmudt .

Nebda leqdic-a ɣef sin yixfawen,ixef amezwaru :nemmeslay-d ɣef tira n 

tmaziɣit ,wis sin ɣef tuccda deg ulmad ,aḥric aneggaru nesfahmed tarrayin n tfukas i 

neḍfer iwakken ad nawweḍ ɣer yigmad. 

Ixef wis, deg uḥric amezwaru nga tasleḍt i tfertin n yinelmaden, wis sin 

tasleḍt n udiwweni n yiselmaden. 

Ɣer taggara, nessawweḍ yer yigmad anda i d-nerra  ɣef  usteqsi-nneɣ. 

